
 ئەمە دەمە یان جەگی ئوتۆمبێلە؟ 

ئەگـەر  عێراق، عێراقی دیموكراتی و فـیدراڵی بێت 
دەبێـت پارێـزگای نەینەواش شاری برایەتی هەموو نەتەوەكان بێت

لیس������تی گۆڕان یەكێكە لەو لیس������تانەی 
داهاتووەكەی  لەهەڵبژاردن������ە  بەش������داری 
پەرلەمانی كوردستان دەكات، بەهۆی گۆڤار 
و رۆژنامەیەكەوە شەڕێكی راگەیاندن دژ 
بە لیستی كوردس������تانی بەڕێوەدەبات، كە 
دەشڵێم لیستی كوردستانی مەبەستم پارتی 
و یەكێتی یە، چونكە هەرچی تا ئێس������تا 
ئەو لیستە بڵاوی كردۆتەوە، نەك هەر تەنیا 

یەكێتی بەڵكو پارتیشی گرتۆتەوە.
رۆژنامەی)رۆژنامە( كە كۆمپانیای وشە 
دەری دەكات ه������ەر جارێ بەناونیش������انێك 
پەرلەمانی  و  هەوڵی شكاندنی حكومەت 
كوردستان و لیس������تی كوردستانی دەدات 
ناونیشانی  كە بەڕاس������تی هەر هەموویان 
ئیس������تیفزازین، كەچی هەر بە خۆیش������ی 
ئەوە ب���ڵ��او دەكاتەوە، كە بەپێی یاس������ای 
كۆمسیۆن ئەو لیستەی پێشێلكاری بكات 

سەرۆكەكەی زیندانی دەكرێت..!!
من ناڵێم لیستی كوردستانی پێشێلكاریی 
نەك������ردووە، بەڵام لیس������تی گۆڕانیش ئەو 
پێش������ێلكارییەی ك������ردووە و لەوانەیە لەو 
رووەوە پش������كە زۆرەكەشی بەركەوێت، هەر 
كەسێك س������ەیری مانشێت و سەردێڕەكانی 
ئ������ەو رۆژنامەیە ب������كات، ب������ۆی بەدیار 
دەكەوێت كە ئ������ەو رۆژنامەیە بە دەرنەبووە 

لەو پێشلكارییانەی كە ئەنجام دراون.
ن������ەك هەر ئەمە و ب������ەس، بەڵكو ئەوانەی 
س������ەركردایەتی ئ������ەو لیس������تەش دەك������ەن 
بەش������دارییان هەب������ووە لەو پێش������ێلكارییە، 
بەتایبەتی لەو چاوپێكەوتنانەی كە لەگەڵ 

هەندێ میدیادا ئەنجامیان داوە.
خۆ لەو بەرنامە تایبەتیانە هەر مەپرسە كە 
لە تەلەفزیۆنی KNN پەخشیان دەكات و 
كەسانی وا دێنێتە سەر شاشە كە ئاستیان 
نزمە و تەنیا ئەوە دەزانن كە قسەی هەلەق 
و بەلەق بڵێن و سوكایەتیش بەسەركردەكان 
بك������ەن، وەك ئەو بەرنامەیەی كەش������ەوی 
9-10ی هەفت������ەی رابردوو پەخش كرا كە 

تایبەت بوو بە هەڵەبجە.
و  رۆژنامەی)رۆژنامە(  پێشێلكارییەكانی 

ئەو رۆژنامە وگۆڤارانەی كە لە فەلەكی 
ئەو رۆژنامەیە دەس������وڕێنەوە زۆرن، وەك) 
لە ژێر گوش������اردا كاندیدێكی س������ەرۆكی 
هەرێم دەكش������ێتەوە، درێژكردنەوەی ماوەی 
پەرلەمان پێچەوانەی یاسایە، بێ پسوولەی 
ئاس������ایش مووچە  ناوەندەكان������ی دەنگدان 
بەكارمەندانی نادات، پرسەی خوالێخۆشبوو 
م������اددەی)140(، پارتی و یەكێتی خۆیان 
مەسەلەی نەتەوەییان لە بیرچۆتەوە، پێمان 
دەڵێن ئ������ەو قیرە رەش و جوانە.. ش������ەقی 
بەشێكە  خزمەتگوزاریی  گۆڕانە،  لیستی 
لە شكستەكانی ئیدارەی كوردستان، لیستی 
گۆڕان شكات لە تاڵەبانی دەكات بەهۆی 
بانگش������ەكردنی بۆ بارزان������ی، د. كەمال 
هەڵبژاردن  پێش������ێلكارییەكانی  میراودەلی 
بۆ ئەمنستی ئینتەرناش������نال رووندەكاتەوە 
بەتایبەتی سیاسەتی نانبڕین و هەڕەشەكردن 
دژی كاندی������دی هەندێك لە لیس������تەكان و 
قەدەغەكردنی لیس������ی هیوا بۆ بەشداربوون 
لە هەڵبژاردنەكان و، بەكارهێنانی میدیای 
حزبی و بەرنامە و پرۆژەكانی حكومەت و 
پارە و دەمانچە بەخشینەوە بۆ دەنگكڕین، 
لەسەر بچووكترین خروقات لە هەڵبژاردندا 
راپۆرت بۆ ئەمەریكا بەرز دەكرێتەوە، نوری 
مالیكی ب������ۆ رۆژنامە: لە كاتی روودانی 
حكومەتی  هەڵبژاردندا  لە  س������اختەكاری 
ناوەندی ئاگادار بكەنەوە و شتی تریش(.

باشە ئەگەر ئەو س������ەردێڕانە پێشێلكاری 
نەبن ئەی دەبێ چی بن؟ ناكرێ تۆ چەپ 
و راست بەسەر و گوێلاكی یەكێك بكەویت 

و لێشی قبوڵ نەكەیت پێت بڵێ لەل...!!
باشە كەتۆ دەڵێی ئێمە دژی توندوتیژین، 
ئایا لە خۆت ناپرس������ی ئەو جۆرە قس������انە 
لەوانەیە توندوتیژیان لێ بكەوێتەوە؟ من بە 
قەناعەتەوە دەڵێم ئەوەی ئەو قسانە دەكات 
و دەیەوێ بەم قس������انە بەرامبەر بوروژێنێ 
حەتمەن حەزی لە توندوتیژییە، باشە ئەگەر 
وا نەب������ێ ئەی حیكمەت لە بڵاوكردنەوەی 
ئەو هەموو سەردێڕە ئیستیفزازیانە چییە؟

بڕوا بكەن من ئەس������ڵەن نەمدەویست خۆم 

بخزێنمە ناو ئ������ەو هەڵڵایە، بەڵام هەندێ 
ش������تی نا دروس������ت وام لێ دەكات كە وەك 
نوس������ەر بێم������ە وەڵام و بیروبۆچوونی خۆم 
ب������ەوەی روودەدات بخەمە ڕوو، بۆیە حەز 
ناكەم هیچ كەس و لایەنێك ئەم نووس������ینە 

لەسەر لایەنێكی سیاسی حیساب بكات.
یەكێك لە میدی������اكان كە ئای چەند زۆرن 
و خەریكە بەرە بەرە رووی راس������تەقینەیان 
بە دیار دەكەوێت، هۆكاری خۆنەپاڵاوتنی 
نەوشیروان مس������تەفا بۆ پۆستی سەرۆكی 
هەرێ������م دەگەڕێنێتەوە بۆ ئەوەی كە ناوبراو 
نەیویس������تووە بەرەی ش������ەڕی لیستەكەی 
فراوانتر ب������كات و بارزانی تووڕە بكات و 

لەمەشدا دوو پاساوی هۆنیووە نەك سێ:
-1 لیس������تەكەی باوەڕی بە سیس������تەمی 
س������ەرۆكایەتی نییە، بۆی������ە نابێت بچێتە 
هەڵبژاردنێك������ەوە ك������ە ب������ە سیس������تەمی 

سەرۆكایەتی بكرێت.
-2 بەرەی شەڕی هەڵبژاردن فراوان نەكرێت 

و پارتی لەو رووەوە نەورووژێنرێ.
س������ەبارەت بە پاس������اوی یەك������ەم، من لەو 
باوەڕەدا نیم كە ئەمە پاس������اوی راستەقینە 
بێ، چونكە هەر كەس������ێك نەوش������یروانی 
ناسیبێ و ئاگاداری بیروبۆچونەكانی بێ 
دەزانێ كە ئەمەیان راس������ت نییە، بۆیە خۆ 
نەپاڵاوتنی بۆ پۆستی سەرۆكایەتی هەرێم 
لەوەوە س������ەرچاوە دەگرێت كە ئەو نایەوێ 
ل������ە دوو تاقیكردنەوە ب������دات: پەرلەمان و 

سەرۆكایەتی هەرێم و ئەمەی دوایشیان 

فەیسەڵ دەباغ
تايبەت بۆ  گوڵان دەینووسێ

با منیش قسەی خۆم بكەم

شتێكی بەڵگەنەویستە، ئاكامەكانی 
هەڵبژاردنەوەی پەرلەمانی كوردستان، 
چۆن دەبن و بەچ بارێكدا دەكەونەوە، 
ئەوا لە دوا ش������یكردنەوەدا بۆ ئیرادەو 
ئازادان������ەی دەنگ������دەران  خواس������تی 
دەگەڕێنەوە، بەڵام بە پێی خوێندنەوەی 
واقیعی بەرچاو و راپرس������ییەكان بێ، 
لە كۆتای )مەسیحی( و )توركمان( 
و ئەرمەن������ەكان، هاوپەیمانێتییەكانی 
یەكێتی(،  و  پارتی  )كوردس������تانی- 
)خزمەتگوزاری و چاكسازیی- چوار 
حزبەكە( و )ئ������ازادی و دادپەروەری 
كۆمەڵایەتی- شیوعی و چەپەكانی 
تر( و لیس������تی )گ������ۆڕان( بەرێژەی 
جیا-جی������ا بچنە ناو پەرلەمان و دوور 
نییە لیستی )بزووتنەوەی ئیسلامی(

یش كورسییەك بهێنێ. 

راس������تە، هێش������تا ئەو لیس������تانە، 
بەرنامەی خۆیان بۆ داهاتوو ئاشكرا 
نەكردووەو چۆن باس لە كێشەو ئاریشە 
س������ەرەكییەكانی ئەمڕۆی كوردستان 
ب������ەڵام  دەك������ەن،  رێگەچ������ارەكان  و 
لەناوخۆماندا هێڵە گشتییەكانی هەر 

لایەنێ لەو لایەنانە دیار و خویان. 
هەروا هەمووش������مان ئەوە دەزانین، 
پرۆس������ەیەكی  بەتەنێ،  هەڵب������ژاردن 
هەرێم������ی  ناوەكی������ی  )مج������رد(ی 
كوردس������تان نییە. بە پلەی سەرەكی 
ئەمریكا، توركیا و ئێران چاوەدێریی 
و  بەش������داربووەكان  لایەنە  پرۆسەكەو 
ئەنجامەكانی دەكەن. لایەنەكانی ناو 
عێراق-یش لە )دەعوەی مالیكی-یەوە 
بگرە تا مەجلیسی ئەعلا، مەجلیسی 
حیواری وەتەنی، حزبی ئیس���ل��امی، 
كیتلەی عەرەبیی موستەقیلە و رەوتی 
صەدر و جەماعەتی ئوسامە نجێفی و 
بەرەی توركمانی( بە وردی سایەدیی 
بەرنامە، كەس������ایەتیی لیس������تەكان و 
بەرنامە سیاسییەكانیان و  ئاخاوتن و 

ئەنجامەكان دەكەن. 
یەكەی������ان  ه������ەر  دی،  وڵاتان������ی 
و  بەرژەوەن������دی  چاویلك������ەی  ل������ە 
ئەولەویاتەكانی لە عێراق و ناوچەكە، 
سەیری هەڵبژاردنی 7/25ی كوردستان 
دەكەن. لێرەدا، من ناچمە سەر ئەوەی 
بەرژەوەندی هەر یەك لەو سێ وڵاتە 
س������ەرێ ناوم ب������ردن، چ دەخوازێ و 
چ������ۆن دەجولێنەوە. لێ بەبڕوای من، 
س������ەقامگیریی سیاس������یی هەرێمی 

كوردس������تان، ب������ەرادەی جیا-جیا بۆ 
ئەمەریكا و وڵاتانی دەوروبەر گرنگە 
و لەسەرێنی ئەمەشەوە تا ئەو رادەیە 
چاوەدێریی رەوت و رەوتاری لایەنەكان 
و ئەنجام������ەكان دەك������ەن و بەلایانەوە 
گرنگ������ە كە كار لەو س������ەقامگیرییە 
بەدیهات������ووە نەكەن و ئ������ەوەش دەزانن 
كە ئ������ەوە پارت������ی و یەكێتیین، ئەو 
بە  رەوشەیان دەستەبەركردووەو دەكارن 
حوكمی زۆر ه������ۆكار كە لێرەدا لەبەر 
بێ جێگەی������ی، ناپڕژێمە س������ەریان، 
بیپارێ������زن. كەواتە پێموانییە، وڵاتانی 
تر گرەو لەس������ەر ئەجێندای هێزیكی 
تاقی نەك������راوە بكەن و پش������تەوانی 
لە هێزیك������ی دیاریك������راو بكەن لەو 
هەڵبژاردن������ەدا، ب������ەڵام رەنگە دوای 
هاوكێشەی  ئەنجامەكان،  دەرچوونی 
ت������ر بێتەگ������ۆڕێ و مامەڵەكردنیش 

گۆڕانی بەسەردا بێت. 
ل������ێ ئ������ەوەی ك������ە زێتر س������ەرنج 
بۆچوونی  و  هەڵوێس������ت  رادەكێشی، 
لایەن������ە عێراقیی������ە عەرەبییەكانە بە 
ش������یعەو س������وننەیانەوە، چ ئەوانەی 
هاوپەیمانی������ی كوردن لە پرۆس������ەی 
سیاس������یی عێراقدا، چ ئەوانەش كە 
لەناو پرۆس������ە سیاس������ییەكەدان، لێ 
كورددا  لەبەرانبەر  خۆیان  هەمیش������ە 
دانووس������اندووە، ك������ە چۆن س������ەیری 
تابلۆی سیاسیی هەرێمی كوردستان 

و بۆچوونەكان دەكەن.
سیاس������ییەوە  ل������ەرووی  ك������ورد 
ویس������تویەتی و دەیەوێ عێراق وەكو 

هەقە هەموو لایەنەكان، هەڵویستیان 
لەبەرانبەر پێوەندیی لەگەڵ 

"ناوەند"دا دیار بێ

ئاسۆ كەریم

Aso2karim@yahoo.com
تايبەت بۆ  گوڵان نووسیویەتی



ژمارە )737( 
2009/6/15

هەندێ رۆژنامەو 
گۆڤارو 

بڵاوكراوەی 
بەناو "ئەهلی" 
و غەیرە ئەهلیی 

كوردیش،  
سەركردایەتیی 
كوردستان بە 

كێشە دروستكردن 
لەگەڵ "ناوەند" 

تۆمەتبار دەكەن  
"واتە لایەنی 
عێراقی"ی لێ 

بێ بەری دەكەن 
و خزمەتێكی بە 
خۆڕایی دەكەن!

دەوڵەتێكی ئیتیحادی لەسەر بنەمای 
ش������ەراكەت و تەوافووقی هەر س������ێ 
پێكهات������ە س������ەرەكییەكە بەڕێوەبچێ 
و هیچ������كام ل������ەو س������ێ پێكهاتەیە 
هەس������ت بە مەغدوری و پشتەپێدانی 
دابەشكردنی  لەرووی  نەكات.  خۆی 
س������ەروەت و سامانیش������ەوە، دەیەوێ 
لەسەر بنەمای وەكیەكبوون و رێژەی 
دانیشتوان بێ و مەرجەعیش بۆ ئەو 
دابەش������كردنی دەسەڵات و سەروەت و 
سامانە، دەس������تووری ئێستای عێراق 
بێ������ت. ئ������ەو روانگەیە ب������ۆ عێراقی 
ئێس������تا و ئایندە، روانگەی پارتی و 
یەكێتی ب������ووە بە پلەی یەكەم و هەر 
لەم گۆشە نیگایەشەوە، هەردوو حزب 
دەوڵەتی  بنیاتنانەوەی  لە  بەشدارییان 
رووخاوی عێراقدا كردەوە. لە ئاكامی 
ئەو  س������ەركردایەتی  پرۆسەیەدا،  ئەو 
دوو حزب������ە، لە گفتوگۆ و كێش������ە و 
س������ەرجەم  لەگەڵ  ململانەدابوون������ە 
لایەنە عێراقییەكاندا، لە س������ەردەمی 
بلیمەر و مەجلیس������ی حوكمەوە  پۆل 
بگ������رە و تا نووس������ینەوەی )قانوونی 
ئیدارەی دەوڵەت������ی عێراق بۆ ماوەی 
گەڵاڵەكردن������ی  و  گواس������تنەوە( 
لە  عێراق.  هەمیش������ەیی  دەستووری 
دوای پەسندكردنی دەستووریش هەتا 
ئێستا، بۆ چەسپاندنی ئەو پرەنسیپانە 

لە كێشەو ململانەدا بووە.
 بەگش������تی كێش������ەكان لەسەر ئەم 

خاڵانەن:
- ناس������نامەی دەوڵەتی عێراق، كە 
بەپێداگیریی كورد لە ماددەی )3(ی 
دەستووردا عێراق وەكو دەوڵەتێكی فرە 
نەتەوەو ئایین و مەزهەب ناس������ێنراوە. 
دەس������كاریكردنی  هەوڵ������ی  ئێس������تا 
دەدرێ بەلای جەختكردنەوە لەس������ەر 

"عارەبایەتیی" عێراق.
- لەسەر كەركووك و ئەو ناوچانەی 
كە كورد بە بەش������ێكی دانەبڕاویان لە 
كوردستان دەزانێ و بوونی پێشمەرگە 
ل������ەو ناوچ������ە ج������ێ ناكۆكان������ەدا و 
چۆنیەت������ی بەڕێوەبردنی ئەو ناوچانە 

تا ئەو دەمەی ساغ دەبنەوەو بەلایەكدا 
دەكەون. 

- لەس������ەر ئەو رێژەی������ەی كە بەر 
هەرێم������ی كوردس������تان دەك������ەوێ لە 
بودجەی عێراق تا س������ەرژمێرییەكی 

پاك و گشتی لە عێراقدا دەكرێ.
- لەسەر وەبەرهێنانی نەوت و گازو 
ماف و دەسەڵاتی حكوومەتی هەرێمی 
كوردس������تان لە ئیمزاكردنی كۆنتراكت 

لەگەڵ كۆمپانیا بیانییەكاندا.
- سیستەمی سیاسیی حوكمڕانیی 
عێراق كە داخ������وا )پەرلەمانی بێ( 
بنەمای  لەسەر  )سەرۆكایەتی(،  یان 
زۆرینەی پەرلەمانی )دیموكراسیی بە 
ستایلی رۆژئاوایی وێست مینیستەر( 
یان لەسەر بنەمای )تەوافووقی هەر 

سێ پێكهاتەكە( بەرێوەبچێ.
- پێوەندیی لەگەڵ دنیای دەرەوەو 

چەندین خاڵی تر.

س������ەرجەم لایەن������ە عێراقیی������ەكان، 
بە  بەپلەی خواروو ژوور، هەندێكیان 
ئاش������كراو هەندێكیشیان بەشێوەیەكی 
)پەنامەك������ی(، )3( تۆمەتی ناڕەوا 
دەدەنە پاڵ س������ەركردایەتیی سیاسیی 
كوردس������تان، -1 پابەندنەب������وون ب������ە 
یەكپارچەی������ی خاك������ی عێ������راق یان 
بەش������ێوەیەكی ت������ر ك������زی و لاوازی 
ئینتیما بۆ عێراق -2 كێش������ە دروست 
ناوەندی  حكوومەتی  لەگەڵ  نەكردن 
-3 نەسازان لەسەر كەركووك و ناوچە 

جێ ناكۆكەكانی تر.

بەداخەوە، هەندێ رۆژنامەو گۆڤارو 
بڵاوكراوەی بەن������او "ئەهلی" و غەیرە 
ئەهلیی كوردی������ش، بەهەمان نەزمی 
س������ەركردایەتیی  س������ەرێ،  ئەوانەی 
كوردستان بە كێشە دروستكردن لەگەڵ 
"ناوەن������د" تۆمەتب������ار دەكەن و گرفت 
و ئاریش������ە لەئاراداب������ووەكان دەخەنە 
قالبی "ش������ەخصی" و "ئ������ەم یان ئەو 
ح������زب" و ئەدائی خراپی حكوومەتی 
كوردس������تانەوە ل������ە ئیدارەدان������ی ئەو 

ململانێیانەدا و لایەنی بەرانبەر "واتە 
لایەن������ی عێراقی"ی ل������ێ بێ بەری 
دەك������ەن و خزمەتێكی ب������ە خۆڕایی 

دەكەن!
 

لە  چیان  عێراقیی������ەكان،  لایەن������ە 
پارتی و یەكێتی و ئەوانەش دەوێ كە 
بەناوی "ئیسلاح" و "گۆڕان" و نازانم 
چی و چیدیكە وەكو ئۆپۆزیس������یۆن 
و ركابەر خۆیان خس������تۆتەروو. پارتی 
و یەكێتی ل������ە لای عێراقییەكان، چ 
ئەوانەی ئەمڕۆ ل������ە حوكمدان و چ 
ئەوانەیش كە ل������ە دەرەوەی حوكمدان 
ناسراون و هەڵویست و تێڕوانینی ئەو 
دوو حزبە سەبارەت بە چارەسەركردنی 
كێشەكانی نێوان هەرێم و "ناوەند" روون 
نایشانەرنەوە  و ئاشكرایەو هەندێكیان 
ك������ە پارتی و یەكێتی������ی توندڕەون و 
زیادەڕۆیی لە داخوازی و مافەكاندا 
دەك������ەن، لە بەرئەوەش ح������ەز بەهاتنە 
گۆڕێی تەرزێكی تری سەركردایەتی 
لە كوردستاندا دەكەن. لێ ئەوەی بۆ 
تەوژمە سەرەكییەكانی شیعەو سوننەی 
عێراقی ئاش������كرا نییە هەڵوێس������ت و 
تێڕوانینی هەندێ لە كەس������ایەتی و 
هێزەكانی دەرەوەی پارتی و یەكێتییە 
لەسەرەوە  كێش������انەی  ئەو  لەبەرانبەر 
ئام������اژەم پێ������دان. ئەوەت������ا پیاوێكی 
وەكو ئوس������امە نجێفی لە دیمانەیەكدا 
لەگەڵ گۆڤ������اری )لڤین(دا، ئاماژە 
بۆ ئەوە دەكات ئەوان شتێك لە بارەی 
نوش������ێروان مس������تەفا  بۆچوونەكانی 
دەرب������ارەی )سیاس������ەتی حكوومەتی 
ناوچە  لەگەڵ  كوردس������تان  هەرێمی 
كێشە لەس������ەرەكان و پەیوەندییەكانی 
لەگەڵ حكوومەتی ناوەندی( نازانن.

لە سۆنگەی ئەمەوە، هەقە هەموو 
پرۆس������ەی  بەش������داربووەكانی  لایەنە 
هەڵب������ژاردن، بە روون������ی و بێ هیچ 
تەمومژێ������ك، ب������ۆ هەم������وو لایەك، 
هەڵوێست و بۆچوونی خۆیان لەسەر 
كێشەو پرسە چارەنووسسازەكان ئاشكرا 

بكەن.

س������ەرۆكی ئەمەریكی باراك ئۆباما بە 
راش������كاوی ناوی كوردی نەهێنا لە وتارە 
گرنگەكەی خۆی دا لە پایتەختی میسر 
ل������ە قاهیرە، بەڵام دەقی وتارەكە بە هەموو 
ئەو ناوەڕۆك������ە دەوڵەمەندەی بە خۆیەوەی 
گرتب������وو، چەندی������ن قازانجی سیاس������یی 
گەورەی بۆ كورد هەب������وو، گەرچی ئەم 
قازانجانە زۆرتر بە شێوەیەكی ناڕاستەوخۆ 

بوون. 
یەك لەو قازانجە ناڕاستەوخۆیانە ئەوە بوو 
كە ئەو س������ەرۆكە پێست رەشەی ئەمەریكا 
س������ەر لە نوێ دووپاتی ئەوەی كردەوە كە 
چارەس������ەر كردنی كێش������ەكانی جیهان، بە 
تایبەتی كێشەكانی رۆژهەڵاتی ناوەڕاست 
و وڵاتانی موس������وڵمان، پێویستە تەنیا بە 
ش������ێوازی دایەلۆگ و دیپلۆماسی پەیڕەو 
بكرێن. بە گۆت������ەی ئۆباما، خۆ پارێزی 
لە روو كردنە دایەلۆگ و دیپلۆماس������ی، 
لە ئەنجام������ی كۆتایی������دا، زیانێكی زۆر 
بە ئاشتی و س������ەقامگیری و بوژانەوەی 
سیاس������ی و ئابووریی ناوچەكان و جیهان 

دەگەیەنێت.
ئەوەی راس������تی بێت، وتارەكە خۆی لە 
خۆی دا جێبەجێكردنی یەك لەو بیس������ت 
و ن������ۆ پەیمانانە بوو ك������ە ئۆباما لە كاتی 
س������ەرۆكایەتی  هەڵبژاردنی  هەڵمەتەكانی 

ئەمەریكا لە نۆڤەمبەری س������اڵی رابردوو 
بە دەنگدەرانی ئەمەریكای دا بوو، ئەوسا 
پەیمانەكەی ئۆباما ئەوە بوو كە لە یەك لە 
پایتەختە گرنگەكانی جیهانی ئیس���ل��امی 
وتارێكی راش������كاو ئاراستەی موسوڵمانان 
بكات و داوایان لێ بكات دەست لە ترس و 
دڵەراوكێ هەڵبگرن بەرامبەر بە ئەمەریكاو 
ه������ەوڵ بدەن ل������ە رێگ������ەی دایەلۆگ و 
دیپلۆماسی و شێوازی ئاشتیانەوە كێشەكانی 
نێوان خۆیان لە لایەك و كێش������ەكانی نێوان 
خۆی������ان و ئەمەری������كا ل������ە لایەكی دیكە 
چارەس������ەر بكەن. هەر بە گۆتەی ئۆباما، 
ئەمەریكا لەو بواران������ەدا ئامادەیە هەموو 
جۆرە ئاسانكارییەك بكات و هەموو جۆرە 
پشتگیرییەك پێش������كەش بكات. دیارە بۆ 
ئۆباما  ئەوپەیمان������ە،  گەیاندن������ی  بەجێ 
قاهیرەی هەڵبژاردوو لەوێوە بانگەوازەكەی 

ئاراستەی موسوڵمانان كرد.
بە ه������ەر ح������اڵ ناواخن������ی وتارەكەی 
ئۆباما چەندین تەوەری گرنگی گرتبووە 
خۆی لە س������ەر هەموو ئاستە ناوچەیی و 
نێودەوڵەتییەكان و جیهانییەكاندا. ئەوەندەی 
مەس������ەلەكە پەیوەندیی بە كوردەوە هەبێت، 
س������ێ لە تەوەرەكانی وتارەكە گرنگییەكی 

تایبەتیان هەبوو:
یەك������ەم، دووپات كردن������ەوەی مەبدەئی 
چارەس������ەری سیاس������ی و دایەل������ۆگ و 
دیپلۆماسی، بایەخی ئەو مەسەلەیە لەوەدایە 
ك������ە هەندێك ناوەند پێی������ان وایە ئەمەریكا 
ئەگەر هاتوو هێزەكان������ی خۆی لە عێراق 
كش������اندەوە، ئەوا ئیتر هیچ ئیلتیزامێكی 
ئەوت������ۆی بەرامبەر بە ك������ورد نامێنێت و 
رەنگ������ە كورد گورگانخواردوو بكرێت. پێ 
ناچێت ئەم جۆرە لێكدانەوەیە راس������ت بێت. 
یەك لە بەڵگەكانیش وتارەكەی ئۆبامایە. 
ل������ەو وتارەدا، دەردەكەوێت كە ئەمەریكا لە 
رێگەی سیاس������ەت و دیپلۆماسییەوە هەر 
لە عێ������راق دەمێنێتەوەو بگرە قورس������اییە 
سیاسییەكەی لە ناو هەلومەرجی ناوەخۆو 

دەرەوەی عێراق������دا رەنگ������ە بەهێزتر بێت لە 
ئێستا.

ئینجا، ل������ەوەش بەولاتر، هیچ هێزێك و 
دەوڵەتێك، توانستی ئەوەی نابێت بە سوپا 
هێرش بكاتە س������ەر كوردس������تان و هەوڵی 
دیموكراسییە  دەس������كەوتە  تێكش������كاندنی 
گەورەكان������ی بدات، چونك������ە ئیتر زەمان 
لە س������ەردەمی ئۆبامادا زەمانی هێڕش و 
بەڵكو زەمانی  نییە،  سوپاو تێكش������كاندن 
دایەل������ۆگ و گفتوگۆیە. لە راس������تی دا 
مەترسییەكە لێرە نییە، بەڵكو لەوەدایە كە 
دەوڵەتانی ناوچەك������ە، بە تایبەتی عێراق، 
خۆ لەوە بپارێزن بە شێوەیەكی دیپلۆماسی 
دابین  كورد  دەس������توورییەكانی  داخوازییە 
بكەن. ئەم خۆپاراس������تن و خۆ دوورگرتنە 
لە چارەسەری سیاسی و دەستووری یەك 
لە مەترسییە گەورەكانە بەسەر دوارۆژی 
ك������وردەوە، بۆیە كاتێ������ك ئەمەریكا دێت و 
لە رێگەی س������ەرۆكەكەیەوە دووپاتی ئەوە 
دەكاتەوە كە ئەمەریكا پابەندە بە هاندانی 
چارەس������ەری سیاس������ی و دیپلۆماسی و 
دایەلۆگ، ئەوا لە جەوهەردا هەر هەمان 
ئەو بۆچوونە دووپ������ات دەكاتەوە كە كورد 
دەیخوازێ������ت. واتە بۆچوونی پەلە كردن لە 
چارەسەری سیاسی و وەلانانی سیاسەتی 
خۆپاراستن لە دابین كردنی یاساو دەستوورو 

ئاشتی و تەبایی. 
ل������ە توركی������ادا، ك������ورد زۆر بە تەنگ 
راگرتنی ش������ەڕو روو كردنە چارەس������ەری 
سیاس������ی و دیپلۆماس������ییە. ل������ە ئێ������ران 
كورد نەیش������اردۆتەوە كە تاك������ە رێگە بۆ 
چارەس������ەری كێشەكەی ئەوەیە حكومەتی 
تاران روو لە مەنتیقی عەقڵ و سیاس������ەت 
بكات و لەگەڵ كورد بكەوێتە دایەلۆگ 
و گفتوگۆی سیاسییەوە. لە عێراق كورد 
هەمان هەڵوێس������تی گرتووە ئەگەرچی لە 
عێراقدا بە پێچەوانەی توركیاو ئێران، كورد 
خۆی بەش������ێكە لە حكومەت و پڕۆسەی 

سیاسی. 

وتارەكەی ئۆباما لە قاهیرە: 
كوردو قازانجە ناڕاستەوخۆكان 

سامی شۆرش
تايبەت بۆ  گوڵان دەینووسێ

ل������ە راس������تیدا، ش������ێوازی خەبات������ی 
سەربازی و رووكردنە چەك، لە جیهانی 
ئەم������ڕۆدا، تا رادەیەكی زۆر بە زەحمەت 
كەوت������ووە، بەڵام بۆ خەباتی سیاس������ی و 
ش������ێوازی دیپلۆماسی هەمیشە دۆست و 
پش������تگیری زۆرە. وتارەكەی ئۆباما لە 
قاهیرە دووبارەی ئەو راس������تییەی كردەوە 
كە ئەمەریكا مكوڕە لەوەی پشتی كورد 
لە بواری دایەلۆگ و هەوڵ و كۆششی 
سیاس������یدا بگرێت، ئەمەش رێك پێكانی 
ئەو مەبەستەیە كە كورد ماوەیەكی درێژە 
ب������ەڵام دوژمنەكانی  هەوڵی بۆ دەدات، 

رەتی دەكەنەوە.
دووەم- زەمانێك������ی دوورو درێ������ژە، بە 
تایبەتی لە قۆناغی ش������ەڕی س������اردی 
جیهانی، بەرژەوەندییە سیاسییەكانی كورد 
لەوەدا خۆیان دەدۆزی������ەوە كە دەوڵەتانی 
بە  ناوەڕاس������ت،  ناوچ������ەی رۆژهەڵاتی 
تایبەتی دەوڵەتانی دەوروپشتی عێراق و 
گیروگرفت  كێشەو  هەمیشە  كوردستان، 
و ش������ەڕو ناكۆكییان ل������ە نێواندا هەبێت، 
ئەمجۆرە كەش������وهەوا تون������دو خوێناوییە 
لە نێوان دەوڵەتان������ی ناوچەكە، قازانجی 
سیاسیی گەورەی بۆ كورد هەبوو، یەك 
ل������ەو قازانجانە ئەوە بوو ك������ە دەرفەتی 
هەناسەدان و ژیان و جوڵانەوەی سیاسی 
و سەربازیی لەبەردەم فراوان دەكرد، بەڵام 
دوای گۆڕانكارییەكان������ی سیس������تەمی 
سیاس������ی لە جیهاندا بە تایبەتی دوای 
ساڵی 1990، ئیتر وردە وردە ئەم پێوانەیە 
گۆڕانكارییەكی بنەڕەتی تێكەوت، تا كار 
گەیشتە ئەوەی لە دوای رووخانی رژێمی 
سیاسییەكانی  قازانجە  ئیتر  پێش������ووەوە، 
كورد ل������ەوەدا خۆی������ان بینی ی������ەوە كە 
دەوڵەتانی دەوروپش������ت بكەونە ئاشتی و 
پڕۆسەی دیموكراس������ی تا لەو رێگەیەوە 
روو لە چارەسەركردنی كێشەكانیان بكەن 

بە شێوازی سیاسی.
كاكڵی قازانجی كورد لەو ئاش������تی و 
ناوچەیی  كەشوهەوای  سەقامگیرییەی 
لەوەدایە كە ئەگەر دەوڵەتانی دەوروپشت 
هێمن  س������ەقامگیرو  كەشوهەوایەكی  لە 
و هێ������ور رەفت������ار بك������ەن، ئ������ەوا بزاڤی 
دیموكراسی و بینای ئابووری و تەكانی 
بونیادی سیستەمە  ناو  لە  ئاش������تەوایی 
ئیتر  سیاسییەكانیاندا گەشە دەسێنێت و 

دەرفەتێكی لەبار بۆ كورد دروست دەبێت 
كە بە شێوازی سیاسی كێشەكانی خۆی 
لەگەڵ ئەو دەوڵەتانە چارەس������ەر بكات. 
ب������وارەدا توركیا نموونەیەكی  لەم  رەنگە 
بەرچاو بێت. تا ئەنقەرە خاوەنی كێش������ە 
ب������وو لەگ������ەڵ دەوڵەتانی دەوروپش������تی 
هێزە سیاسییە  س������وپاو  دەزگای  خۆی، 
تۆران������ی یەكان دەرفەتێكی باش������یان بۆ 
خوڵقابوو كە دەسەڵاتی گەورەیان هەبێت 
و بزاڤی دیموكراسی ناچار بكەن روو لە 
پاشەكشێ كردن بكات. لە ئەنجامی ئەو 
حاڵەتەش، ك������وردو پێكهاتەكانی دیكەی 
ن������او دەوڵەتی توركی������ا، زیانی گەورەیان 
ل������ێ بكەوێت و هی������چ دەرفەتێكیان بۆ 
دابین نەكرێت بۆ چارەس������ەركردنی كێشە 
نەتەوەییەكانیان لە رێگەی سیاس������ەت و 

دایەلۆگی دیموكراسییەوە. 
ناوچەیی  كاتێك كەش������وهەوای  بەڵام 
لە دەوری توركیا هێور بووەوە مەسەلەی 
ناكۆكییەكانیان لەگەڵ یۆنان و قوبرس و 
ئەرمینیاو كوردستان و سوریا و ئێران بەرەو 
دەرفەتێكی  ئیتر  رۆیش������ت،  چارەسەری 
گەورە هاتە پێشەوە بۆ بزاڤی دیموكراسی 
لە توركیادا. هەروەها دەرفەتی پاشەكشە 
كردنی س������وپاو حزب������ە تۆرانی یەكانیش 
زۆرتر بوو. لە ئەنجامیشدا، كار گەیشتە 
س������ەر ئەوەی كە ئەنقەرە راشكاوانە باس 
لە چارەسەری سیاس������ی و رۆشنبیریی 
كێشەی كورد بكات. ئەوەی راستی بێت، 
ناكۆكی پەیدا كردن لەگەڵ دەوروپش������ت 
هەمیش������ە یەك لەو پاساوانە بووە كە هێزە 
سیاسییە دژ بە دیموكراسییەكان بەكاریان 
هێناوە بۆ خۆ دوورگرتن لە دیموكراسی 

و كرانەوە بەسەر فەزای ناوخۆدا.
وتارەكەی ئۆباما لە قاهیرە، بانگێكی 
ئاشكراو راش������كاوی دەوڵەتانی ناوچەكە 
بوو بۆ دەس������ت هەڵگرت������ن لە ناكۆكی و 
رووكردن������ە بوژان������ەوەی دیموكراس������ی و 
چارەس������ەری سیاسی. لەم بوارەدا نموونە 
س������ەرەكییەكەی ئۆباما ئێران و ئیسرائیل 
و فەلەستینی یەكان بوو، بەڵام دیسانەوە 
ئەو مەبدەئە  ناڕاستەوخۆ،  بە شێوەیەكی 
چونكە  دەگرتەوە،  كوردیشی  مەسەلەی 
وەك مەعلوومە كێش������ەی كورد یەك لە 
كێش������ە بنەڕەتییەكان������ی توركیاو ئێران و 

عێراق و سوریایە.

ل������ە نموونە  س������ێیەم، توركی������ا یەك 
ناڕاس������تەوخۆكانی ئۆباما بوو لە بواری 
ئاشتەوایی ناوەخۆو دەرەكی، بە تایبەتی 
لە بواری ئاشتەوایی لە نێوان رۆژئاواو 
ئیسلام. راس������تە لە وتارەكەدا سەرۆكی 
ئەمەریكا بە ئاش������كرا هێمای بە كورد 
نەكرد، بەڵام پێشتر لە ئەنقەرە چاوی بە 
نوێنەرانی كورد كەوتبوو. هەروەها لەوێ 
هانی حكومەتی ئەنقەرەیشی دابوو كە 
روو ل������ە دایەلۆگی سیاس������ی بكەن بۆ 
چارەس������ەر كردنی كێشەی كورد. ئینجا 
بەر لە وتارەكەی قاهیرەی، س������ەردانی 
فەرەنسای كرد بوو. لەوێش بە پێچەوانەی 
ئەوروپییەكان دووپاتی ئەوەی كردبووەوە 
تێك������ەڵاو كردنی توركی������ا لەگەڵ  كە 
پێناس������ەی ئەوروپی و نزیك كردنەوەی 
ل������ە یەكێتی ئەوروپ������ا و وەرگرتنی لەو 
رێكخراوەدا، قازانج������ی زۆری دەبێت و 
یەك لەو قازانجانە ئەوە دەبێت كە تورك 
گەرمتر بەرەو ئاشتەوایی و چارەسەری 

سیاسی و دایەلۆگ بڕۆن. 
لە قاهیرەش، بە شێوەیەك لە شێوەكان، 
ئام������اژەی بۆ توركیاش كردو س������ەر لە 
نوێ هان������ی دا بۆ ئ������ەوەی هەنگاوی 
جی������ددی ترو ب������ە پەلەتر ل������ە رێگەی 
ئاشتەوایی ناوەخۆو دەرەكی هەڵبگرێت. 
ئەم������ەش خۆی لە خۆی������دا، نامەیەكی 
ناڕاس������تەوخۆی دیكە بوو بۆ بەغدا كە 
ئەگەر واشنتۆن ئامادە نەبێت پشتگیری 
دەوڵەتێكی  توندوتیژیی  لە سیاس������ەتی 
هاوپەیمانی وەكو توركیا بكات لە بواری 
مافەكانی كورد، ئەوا قەت ئامادە نابێت 
قبوڵی سیاسەتێكی لەو بابەتە لە عێراق 

بكات. 
بە هەر حاڵ، وتارەكەی ئۆباما، بە رای 
چاودێران، س������ەرەتای قۆناغێكی تازەیە 
لە بواری دیموكراس������ی و گەشانەوەی 
ئابووری و سیاس������ی ل������ە رۆژهەڵاتی 
ناوەڕاس������تدا. كورد قازانجی گەورە لەو 
قۆناغە دەكات و نەك تەنیا كێش������ەكەی 
لە عێراق، بەڵكو لە پارچەكانی دیكەی 
كوردستانیش������دا ئیتر رووەو چارەسەری 
دەڕۆن. ئەمەش قازانجێكی ستراتیژیی 
زۆر گەورەو گرنگە بۆ كورد ئەگەرچی 
لە وتارەكەی س������ەرۆكی ئەمەریكیدا بە 

راستەوخۆ ئاماژەیشی پێ نەكرا.

 كاتێك ئەمەریكا
 دێت و لە رێگەی
 سەرۆكەكەیەوە
 دووپاتی ئەوە
 دەكاتەوە كە

 ئەمەریكا پابەندە
 بە هاندانی
 چارەسەری
 سیاسی و

 دیپلۆماسی و
 دایەلۆگ، ئەوا
 لە جەوهەردا

 هەر هەمان ئەو
 بۆچوونە دووپات
 دەكاتەوە كە كورد

دەیخوازێت

بێئومێدی بەخشینەوە و 
هەڵهاتن لە بەرپرسیارێتی

هەر پێشنیار و پرۆژەیەك بۆ رەخنە كراوە نەبێت مەعریفەی تێدا نییە

هەڵسەنگاندنێك بۆ )هەڵهاتن لە بۆشایی(

كەس������ێكی  وەك  عەل������ی  بەختی������ار 
رۆشنفكر و نووس������ەرێكی دیار لەناو 
كۆمەڵگەكەماندا جێ پەنجەی دیارە 
و توانیویەت������ی خوێنەر بە رێژەیەكی 
بەرف������راوان بۆ خۆی دروس������تبكات، 
بە تایب������ەت ئەو كاتان������ەی گرنگی 
ئ������ەدەب دەدات نەك  ب������ە بوارەكانی 
سیاس������ەت، واتا مەرج نییە ئەوانەی 
لە بواری ئەدەبدا س������ەركەوتوون ئەوا 
لە بواری سیاسەتیشدا سەركەوتووبن، 
نێو  نەچووبایە  ئەگەر  مایاكۆفسكی 
حزب������ەوە، لەوانەیە خۆی نەكوش������تبا 
و نامیلك������ەی ش������ەوی ئاخیرەت ی 
نەنووس������یبوایە كە تیایدا بانگەشەی 
كرێ������كارو جوتیار ب������كات. ئەوە بەو 
مانایە نییە بەختیار ش������ۆلۆخۆف ی 
كورد بێت و لە كارەس������اتی ش������ەڕی 
ناوخۆدا چارەنووسی مرۆڤی كوردی 
بۆم������ان نووس������یبێتەوە، بەڵام لەگەڵ 
بەتایبەت  بەختیار  دەقەكانی  ئەوەشدا 
ئەوەی بە سیاسەتی دەكات بوارێكی 
بەرف������راوان بۆ گفتوگ������ۆ دەكاتەوە، 
چونكە چارەنووسی هەموولایەكمانی 
پێوە بەستراوەتەوە، مانای ئەوەش نیە 
دەقە سیاس������ییەكانی بەختیار عەلی 
بە هەمان ش������ێوەی دەقە ئەدەبییەكان 
لەمێژوودا  هەبێ������ت،  گرانبەهایی������ان 

زۆر وێن������ەی زیندوو هەن سیاس������ەت 
لەكاتێكدا  كوش������توون،  بەهرەكان������ی 
بەهرەی ئەدەبیان لە كانییەكی روونی 
بەر تریفەی مانگەشەو دەچوو، بەڵام 
سیاس������ەت وای لێك������رد ئەوكانییەی 
م������رواری لە بنیدا گەم������ەی دەكرد 
لێی وش������ك بوو. . . بۆیە كاتێك كاك 
بەختی������ار ئاماژە بۆ هێزێك دەكات كە 
بە قس������ەی خۆی گۆڕانێك دروست 
دەكات، لەنێو هەناوی كۆمەڵگایەكدا 
كە ئەو كۆمەڵگایە خودان مێژوویەكی 
مردووەو چی پۆخلەواتی مێژوو هەیە 
بە سەرو پۆتەلاكی پارتی و یەكێتی دا 
ئومێدی گۆڕانێك  لەولایشەوە  داوەو، 
دەخوازێ ك������ە تەواو لە فیكرو تیۆرو 
سیاس������ەتدا لەم دوو حزب������ە جیاوازەو 
لەوەش سەرسامتر وای نیشانداوە ئەم 
گۆڕانە وەك ئەوەی بەشێك نەبووبێت 
لەحەفتاكان و  ك������ە  مێ������ژووەی  لەو 
هەش������تاكان حزبی سیاس������ی كوردی 
دروستیكردبێت، وەك ئەوەی هێزێكی 
كارا نەبووبێ������ت ل������ەوەی كە لەس������ەر 
بنچینەی دژایەتی دروس������ت بووبێت، 
كێ بوون ئەوانەی هەمان عەقڵییەت 
و سیاسەت و شێوازی بەلشەفیانەی 
حیزبییان كرد بە ش������ێوازی سەرەكی 
دیكە  پرسیاری  زۆر  سیاسەتەكەیان؟ 
هەن پێویس������تیان بە تیش������ك خستنە 

س������ەر هەیە بۆیە لەم گۆشە نیگایەوە 
زانی گفتوگۆیەكی  پێویس������تمان  بە 
هێمنانە لەگەڵ كاك بەختیاردا بكەین، 
لەئاس������ت هەڵەكان  ناك������رێ  چونكە 
بێدەنگی بنوێنین، لەكاتێكدا سیاسەت 
پێوە  هەموولایەكمانی  چارەنووس������ی 
بەندە. بڕواشمان وایە تەنها دیالۆگی 
ژیرانەیە دەمانگەیەنێتە حەقیقەتەكان، 
ئەنجامدان������ی ئ������ەو دیالۆگ������ەش بە 
شێوەیەكی زانستیانەو بابەتیانە بەشێكە 
لە ئەركە نیش������تمانییەكانمان، چونكە 
چیدی نابێت میلل������ەت وەك مێگەل 
سەیر بكرێت و بۆ كام لای ببەی ئیتر 
بەدواتدا بێت، ئێستا كاتی ئەوە هاتووە 
هەر تاكێكیش قسەی خۆی هەبێت، 
بێ ئەوەی كەس������مان لەسەر حیسابی 
لەناوچوونی ئەوی دیكەمان دەرگای 
دیالۆگ بكەینەوە. بڕواش������مان وایە 
ئێمەو بەختیار عەلی ئەوەندە لە یەك 
جیاواز نین بەقەد ئەوەی هەر یەك بە 
دیوێك دەڕوانینە راستییەكان، ئەگینا 
هەردوولا داوای باشتركردنی دۆخەكە 
دەكەین، جیاوازییەك������ە لەوەدایە ئێمە 
دەمانەوێ ئەوەندەی تا ئێس������تا كراوە 
ئیتر پێویس������تە خێراتر بەرەو باشتری 
ببەی������ن، هەرچ������ی كاك بەختیارە بە 
شێوەیەك دەڕوانێتە گۆڕان وەك ئەوەی 
عەس������ای س������یحری پێبووبێت و لە 
هیچەوە هەموو شتێك ئەنجام بدات، ئا 
لێرەوەیە بە گفتوگۆی زانستیانە رووی 

رەخنەیە رۆشنبیر 
لە كاهینێك 

جیادەكاتەوە، 
داخستنی دەرگای 
رەخنەگرتنیشە 
بەرهەمی ئەقڵی 
كاهینێكت وەك 
تێكستێكی پیرۆز 

پیشاندەدا

راستییەكان بۆ خوێنەر دەردەكەون و، 
تەنها بە گفتوگۆش ئاسۆی ئێستاو 

ئایندەمان فراوانتر دەبێت. 
 گرف������ت ئەوەی������ە هەوڵدانم������ان بۆ 
چارەسەری كێشەكان و هەوڵدانمان بۆ 
دۆزین������ەوەی ئەلتەرناتیڤی گونجاو، 
)بۆش������ایی( واتە  ئەم������ەش  لاوازە، 
هەیە، واتە )هەڵهاتن(هەیە، راس������تە 
لە كۆمەڵگەی ئێمە )بۆش������ایی( و 
)هەڵهاتن( هەیە، بەڵام هەڵسەنگاندن و 
رەخنەی ئێمە لە سەر پێناسەكردنەوەی 

)بۆشایی( و)هەڵهاتن(جیاوازە. 
پێناسەكردنەوەی

)بۆشایی( و)هەڵهاتن(
بەختیار عەلی، لەگەڵ بابەتێكی ئاڵۆز 
وتێكچڕژاودا هەوڵێكی زۆر بەنرخ و 
جوانی خس������تۆتە گەر، ئەم بابەتەش 
لەو راستیەوە جوانیەكەی دەردەكەوێت، 
ك������ەوەك بابەتێكی فیكری، لە یەكەم 
دێرەوە دەرگایەك������ی فراوان بە رووی 
رەخنەی بابەتیانە دەخاتە سەرپش������ت، 
دەستنیشانكردنیش������ی ب������ۆ وش������ەی 
)بۆشایی(جیاواز لە بۆشایی سیاسیی، 
بۆشایی رۆحی، وردەكارییەكی زیاتر 
دەخاتە بەردەستی خوێنەر، بۆ ئەوەی 
رەخنەی  وردەكارییەكانی،  ئاستی  بە 
بابەتیان������ەش خۆی وردبكاتەوە، بەڵام 
رەخنەی بابەتیانە بەو مانایە تەفسیر 
نەكرێت، كە مەبەست ئەوەیە سەرتاپا 
ئەم خوێندنەوەی������ە رەتبكرێتەوە، نەخێر 

هەوڵدانێكی  ب������ە  رەخن������ەكان  دەبێت 
دیكە س������ەیر بكرێت، بۆ ئەوەی لەناو 
خوێندنەوەكەی بەختیاردا، هەوڵدان بۆ 
وكەموكورتیەكان  هەڵ������ە  دۆزینەوەی 
بەردەوام بێ������ت، چۆن خوێندنەوەكە بۆ 
واقیعی ئێستا، هەوڵێكە بۆ )ئێستا(
یەك������ی باش������تر، رەخنەكانیش دەبێت 
بەو چ������اوە بخوێنرێنەوە، هەوڵێكە بۆ 
بەشداری لە چارەسەرێكی باشتر بۆ 
ئەو واقیعە باش������ترەی كە بەختیار لە 

نووسینەكەیدا هەوڵی بۆداوە. 
لێ������رەوە ئەم خوێندنەوەی������ە یان با بەو 
جۆرە دەست پێبكەین، رەخنەكانمان بۆ 
كەموكورتیەكانی  هەڵەو  دۆزینەوەی 
ناو نووس������ینەكەیە، كە لەبنەڕەتدا بۆ 
نووسەریش باشترە بەخوێندنەوەی تازە 
یان بە هەوڵی ت������ازە یان بە رەخنەی 
بۆ  تازە، هەڵ������ە و كەموكورتیەكانی 
بدۆزینەوە، ئەمە ئەركی راستەقینەی 
رۆشنبیرە، كە بەردەوام ژیانی هەوڵ و 
هەڵەكردن و چارەسەركردنی هەڵەكانە، 
ئەمە ئەو دەرگایەم������ان بۆ دەكاتەوە 
بەدەنگی بەرز بڵێی������ن، هەر رەخنەیە 
رۆش������نبیر لە كاهینێك جیادەكاتەوە، 
رەخنەیە، تێكس������تی رۆش������نبیرێك لە 
هەر  جیادەكاتەوە،  كاهێنیك  تێكستی 
رەخنەشە كاری ئەقڵانی رۆشنبیرێكت 
وەك خ������ۆی دەخاتە بەردەس������ت، هەر 
رەخنەگرتنیشە  دەرگای  داخس������تنی 
بەرهەم������ی ئەقڵ������ی كاهینێكت وەك 

تێكستێكی پیرۆز پیشاندەدا. 
ئێمە  پرس������یاری  چوارچێوەیەدا،  لەم 

ئ������ەوە نییە، ئایا بۆش������ایی هەیە یان 
نییە؟ ببێگومان بۆشایی هەیە، بەڵام 
پرس������یاری ئێمە ئەوەیە، ئەو بۆشاییە 
چۆن دروست بووە؟ كێن ئەوانەی لەو 
بۆشاییە  ئەم  بۆشاییە هەڵدێن؟ ئەی 
چۆن پڕدەكرێتەوە؟ ئەی رۆش������نبیران 
لە  ویژدانیان  گرنگ������ی  ئەركێك������ی 
پڕكردن������ەوەی ئەم بۆش������ایە ناكەوێتە 
ئەستۆ؟ ئەوانەی لەو بۆشاییە هەڵدێن، 
ئەمە  بەرەو كوێ������وە هەنگاودەنێ������ن؟ 
هەڵهاتن نییە لە بەرپرسیاریەتی؟ زۆر 
پرس������یاری دیكەهەن و پێویستیان بە 
وەڵامدانەوە هەیە. بۆیە هاوكاریكردنی 
وەڵامدانەوەی ئەو پرس������یارانە دەبێتە 
ئەو  سەرش������انی  ئەخلاقی  ئەركێكی 
لەم  كە  رۆژنامەنووسانەش  رۆشنبیرو 
قۆناخەدا هەس������ت بە بەرپرسیاریەتی 
پڕكردنەوەی  دەكەن  هەس������ت  دەكەن. 
ئەو )بۆش������ایی(یەو، ش������اندانەبەری 
بەرپرس������یاریەتی ب������ۆ دۆزین������ەوەی 
چارەسەری گونجاو ئەركی سەرشانی 
ئەوانیش������ە، ئەمەش دەبێتە كەشێكی 
تەندروس������ت، بۆ ئەوەی پێش������نیاری 
بە  جی������اواز،  جی������اواز، خوێندنەوەی 
كەوتنەگەڕی هەوڵی هەموان دەست 
پێبكات، بۆئەوەی لە نێوان پێش������نیار 
و خوێندن������ەوە و رێ������گا جیاوازەكاندا، 
باش وخراپ������ەكان لێكجیابكەینەوە، لە 
ناوباشەكاندا باش������تر جیابكەینەو، لە 
هەڵبژێرین،  باشترین  باشترەكاندا،  ناو 
هەموو ئەمانەش بەرەنجامی رەخنەكان 
و بەرەنجامی خوێندنەوە و پێش������نیارە 

جیاوەزەكان دەبن. 

ئایا نموونەیەك 
لەم جیهانەدا 
هەیە گۆڕانی 

)كلی( كۆمەڵگەی 
بەرەو دیموكراتی 

و لیبرالیزم 
بردبێت؟ئایا 

نموونەیەك لە 
جیهاندا هەیە، 
ئایدۆلۆژیەت 
توانیبێتی بەو 

ئاراستەیە 
گۆڕانكاری بكات كە 
پاشان ئاكامەكەی 
دیموكراتی لیبرالی 

بێت؟

ئەوە خاوەنی 
بەرنامەی ریفۆرم 
نییە چاوەڕوانی 
مەرگی سكرتێری 
یەكێتی دەكات؟ 
ئەی ئەوە پارتی 

نییە بە تێكچوونی 
تەندروستی ئەو 
سكرتێری گشتییە 

زۆر نیگەران 
دەبێت؟سەیركەن 

بخوێنی بەڕێز كاك 
بەختیار چۆن خۆی 

لە راستییەكان 
لاداوەو خوێنەر بۆ 
تاریكایی هەرەتە 

دەكات!!

ئەو پرس������یارەی لێرە دەیكەی������ن ئەوەیە، 
ئەگەر لە دەستنیش������انكردنی )بۆشایی( 
نووسەر هاوڕابین،  و )هەڵهاتن( لەگەڵ 
ئ������ەی جیاوازیەكانمان چیین؟ لەوەڵامی 
ئەم پرس������یارە دەڵێین، جیاوازیەكانمان لە 
)بۆشایی(  جیاوازەكانی  پێناس������ەكردنی 
و)هەڵهات������ن( ەوە دەس������ت پێدەكەن، ئەو 
چەمكەی نووسەر ناوی لێناوە)بۆشایی( 
وەك خ������ۆی ئاماژەی پێك������ردووە گوایا 
مەبەس������ت  باس������دەكرێت،  جارە  بۆیەكەم 
یان تێگەیش������تنی ئێمە لە )بۆش������ایی( 
بیركردنەوە  لەبەردەم  ئاس������تەنگێگ  وەك 
لە ئێس������تاو ئایندەیەكی باشتردا دیاری 
ئ������ەم چەمكە بێجگ������ە لەوەی  دەكات، 
چەمكێكی تازە نییە و پێشتر كەم تازۆر 
گوڵان كاری لەس������ەر كردووە، لەهەموو 
راپۆرتە رەخنەییەكانی لەسەر)دیموكراسی 
و لیبرالیزم، چارەس������ەركردنی گەندەڵی، 
كۆمەڵگەی كراوە، كۆمەڵگەی ئەكتیڤ. 
. هتد( ئاماژەمان بەوەكردووە، بۆشاییەك 
لە نێوان هەوڵەكانمان بۆ چارەسەركردنی 
كەموكورتی وهەڵەكانمان و دامەزراوەكانی 
حكومەتی هەرێمی كوردس������تاندا هەیە، 
بەردەوامیش هەوڵمانداوە، بەشێوەی بەش 
بەش)جزئی( هەوڵ بۆ چارەس������ەركردنی 
كێشەكان بدرێت باش������ترە نەك رادیكالی 
رەخنەی  بۆی������ە  )كلی(،  س������ەرتاپاگیر 
س������ەرەكی ئێم������ە لە دەستنیش������انكردنی 
)بۆش������ایی( لەو خاڵەوە دەست پێدەكات، 
كە كاك بەختیار نەیشاردۆتەوە و بە دەق 
نووسیویەتی: )هەر هێزێكی نوێ بیەوێت 
گۆڕان دەست پێبكات، دەبێت لە سەرەتاوە 
دەس������ت پێبكات( ئەم������ەش ئاماژەیەكی 
ترسناكە، واتە گۆڕانێكی ریشەیی)كلی( 
واتە س������ەرلەنوێ بونیادنانەوەی سەرجەم 
س������ەرلەنوێ  وات������ە  دام������ەزراوەكان، 
بەسفركردنی ئەوەی لەماوەی 18 ساڵی 
رابردوودا ك������راوە، واتە هەڵتەكاندنی ئەو 
ژێرخان������ە سیاس������یی و كۆمەڵایەتیەی 
كە ماوەی 18 س������اڵە بونی������اد دەنرێت و 
ملیارەه������ا دۆلاری دە قەبەر كراوە، ئەمە 
هەڵەوكەموكورتی ترسناكتر لەو نووسینە 
دەخات������ەڕوو، ب������ەوەی رۆش������نبیرێك لە 
واقیعی سیاسیی و كۆمەڵایەتی خۆی 
یاخی دەبێت، سروشتێكی تۆتالیتاری بە 

دامەزراو و سروشتی دەسەڵاتی سیاسیی 
لە هەرێمی كوردس������تان دەبەخشێت، ئەم 
سروش������تە خەیاڵیە تۆتالیتاریەی نووسەر 
لەسەر واقیعی كوردستان دروستیكردووە، 
ئ������ەو مافە ب������ە خ������ۆی رەوا دەبینێت، 
بانگەش������ە بۆ ئەوە بكات و راس������پاردەی 
ئەوە ب������دات، كە دەبێت ئ������ەو هێزە نوێیە 
خەولێكەوتووەی ب������ە بڕوای ئەو، مێژوو 
خەبەری دەكاتەوە و ئەركی بۆ دەسنیشان 
بێت  ئ������ەوە  دەبێ������ت ئەركەكەی  دەكات، 
س������ەرلەنوێ دەس������تپێبكاتەوە، جیاوازی 
بۆچوونەكان لێرەوە دەس������ت پێدەكەن، ئایا 
بەختیار دەتوانێت وەك رۆشنبیریك تەنها 
بانگهێش������تی كۆمەڵێك رۆشنبیر بكات 
كوردستان،  دراوس������ێی  )رۆش������نبیرانی 
هاوشانی ئەدۆنیس و بێشكچی و سروش، 
لە عێراقیش هاوش������انی حەسەن عەلەوی 
و فال������ح عەبدولجەبار و . . هتد( بكات 
و بە هاوكاری ئەوانیش بیسەلمێنیت ئەم 
سیستمە سیاسیەی ئێستا لە كوردستاندا 
هەیە، سیس������تمێكی تۆتالیتاری)یان ئەو 
وشە داهێنراوەی خۆیەتی كەناوی ناوە-
زیاد لاسار- ئەمەش وش������ەیەكی تازەیە 
هەروەك  ناگەیەنێت،  تۆتالیتاری  مانای 
چ������ۆن حزبكوێری مان������ای حزبۆكراتی 
ناگەیەنێت(، پرس������یار لێرەدا ئەوەیە چۆن 
رۆش������نبیر زاتی ئ������ەوە دەكات تۆمەتی 
تۆتالیت������اری بداتە پاڵ دەس������ەڵاتێكی 
س������یمایەكی  هی������چ  ك������ە  سیاس������یی، 
تۆتالیتاری)بە شرۆڤەی زانستی سیاسیی، 
نەك بەشرۆڤەی ئایدۆلۆژیایەكی سیاسی 
چەقبەستوو( لەم وڵاتە بوونی نییە، ئایا 
ئەمە تۆمەت بەش������ینەوە نییە، كە خۆی 
لە نووس������ینەكەیدا لایەنی مەبەستداری 
لێ ئاگاردەكاتەوە، بە جۆرێكی دیكەی 
ئەقڵانی سیاس������ەت ب������كات، دەبێ كاك 
بەختی������ار چۆن لە ئەقڵانیەت و مۆدێرنە 
گەیش������تبێت؟ كە دەش������ڵێین چۆن لێی 
ئەو  ئەوەنییە،  مەبەستمان  تێگەیشتبێت، 
لەسەر ئەقلانیەت شتی نەخوێندۆتەوە یان 
پێی ئاشنانەبووە، بەڵكو مەبەستمان ئەوەیە 
تێگەیش������تن یان بەكارهێنانی ئەقڵانیەت 
لە سیاس������یەتدا، جیاوازە لە تێگەیشتنی 
ئەقڵانیەت كە نووس������ەرێك لە رۆمانێكدا 
بەكاری دەهێنیت، تێگەیشتنی سیاسیانە 

بۆ چەمكی ئەقڵانی������ەت و پیادەكردنی 
بۆ چارەسەركردنی  ئەقڵانە  سیاس������ەتی 
كێشەكان، سیاس������ەتی پیادەكراو لەگەڵ 
زەمەنی  واقیعی  تێگەیشتنی  وردەكاری 
تایبەتی كۆمەڵگە لێكجیاناكاتەوە، واتە 
بەو سیاسەتە دەڵێت سیاسیەتێكی ئەقڵانی 
كە بە ش������ێوەیەكی ئەقڵانی چارەسەری 
بۆ كێش������ە كۆمەڵایەتیەكان دۆزیبێتەوە، 
لەوانەی������ە ئ������ەم دەستنیش������انكردنە ل������ە 
رۆمانێكدا بەو جۆرە نەبێت، هەربۆنموونە، 
ئاساییە رۆماننووسێك كەسێتی )تۆماس 
هۆبز( وەك بەكرێگیراوی پادش������ا پیشان 
بدات، بەڵام بێ ئاگاییە بۆ سیاسەتزانێك 
بەوجۆرە س������ەیری تۆماس هۆبز بكات، 
سیاس������ەتزانەكە دەبێت بەپێ������ی واقیعی 
س������ەیری  ئینگلتەڕا  س������ەردەمەی  ئەو 
كارەكان������ی هۆب������ز بكات، ب������ەڵام مەرج 
نیی������ە رۆماننووس������ێك ئەمەی لەس������ەر 
فەرز بكرێ������ت، یان بەبێ ئاگا تۆمەتبار 
بكرێت، نموونەی دیكە زۆرن ئاساییە لە 
كەسایەتی  شانۆنامەیەكدا  یان  رۆمانێك 
مایكاڤیلی بە كەسایەتییەكی هەلپەرست 
و ری������وی و درۆزنانە بچوێنی، بەڵام لە 
زانستی سیاس������ەتدا مایكاڤیلی ئەوەنییە 
ش������انۆنامەكەدا  یان  ل������ە رۆمانەكە  كە 
هاتووە . جیاوازی نێوان ئەم دوو حاڵەتە 
لەوەدایە، رۆماننووسێك دیمەنەكانمان بۆ 
واقیعەكە  س������ەتحیی  رووە  دەگوازێتەوە، 
دەش������كێنێت و دەچێتە ن������او قووڵاییەوە، 
بەڵام لە قووڵاییدا لەبری ئەوەی دەلالەتە 
پیش������انبدات،  وشەكانمان  ش������اراوەكانی 
ئەو دەلالەتەمان پیش������اندەدا، كە خودی 
رۆماننووس������ەكە دەیەوێ������ت دەلالەت بۆ 
وشەكان دروست بكات، ئەمە ئەو حاڵەتەیە 
كاتێ������ك رۆماننووس������ێك مامەڵە لەگەڵ 
واقیع وەك تێكس������تی رۆمانێك دەكات، 
دەبینین ئەو چارەسەرە بۆ خوێنەر ئاشكرا 
دەكات، كە خۆی مەبەستێتی رۆمانەكەی 
پێ تەواو بكات، ئ������ەم حاڵەتەش پۆلێك 
هاودژی لە نێوان شرۆڤەی رۆماننووسێك 
و ش������رۆڤەكارێكی سیاس������یی دروس������ت 
دەكات، ئەم������ە لە پێناس������ەكردنی كاك 
بەختیاردا بۆ )بۆش������ایی(و )هەڵهاتن(، 
چۆنیەت������ی پڕكردن������ەوەی )بۆش������ایی( 
و ئەرك������ی سەرش������انی ئەو كەس������انەی 

دەبنە)پڕكەرەوەی ئەو بۆشاییە( كەوتۆتە 
كۆمەڵێك هاودژیەوە، كە لەگەڵ واقیعدا 
نەك نابنە چارەس������ەر بەڵك������و پێچەوانە 
رادەوەس������تنەوە، هەربۆیە ئاس������اییە وەك 
لێكدانەوەیەكی  بەپێی  رۆماننووس������ێك، 
پیادەكردن������ی میتۆدی  ی������ان  مێژوویی 
 ،)Historicism(هیستۆریس������یزم
رەس������می )بۆش������ایی( و )هەڵهاتن( لە 
ن������او كارەكتەرەكانی دروس������ت بكات و 
ئاسایشە بۆ پڕكردنەوەی ئەو )بۆشایی(
ەش و رێگرتن لە )هەڵهاتن(كارەكتەر بە 
خواستی خۆی دروست بكات و، ئەركی 
پڕكردنەوەی بۆشاییەكەیان پێ بسپێرێت، 
بەڵام گواستنەوەی میتۆدی پیادەكراوی 
ن������او ئەو رۆمانە بۆس������ەر ئەرزی واقیع، 
ئەمە رووب������ەڕووی حاڵەتێكمان دەكاتەوە 
ك������ە دەكرێ������ت پێ������ی بڵێی������ن )نەزۆكی 
فیكری( وات������ە فیكر بوونی هەیە بەڵام 
نەزۆكە هیچ چارەسەرێكی لێ دروست 
نابێت، چونكە میتۆدی هیستۆریس������یزم 
بۆ شرۆڤەی كۆمەڵایەتی یان سیاسیی، 
مەزهەب������ی كۆمەڵایەت������ی و مەزهەبی 
سروشتی بۆ مەزندەكان تێكەڵدەكات، ئەو 
مەزەندانەی مەزهەبی زانستی سروشتی 
بۆ رووداوێكی سروشتی دەیكات جیاوازە 
لەو مەزندانەی شرۆڤەیەكی سۆسیۆلۆژی 
ب������ۆ رووداوێك������ی كۆمەڵایەتی دەكات، 
زانس������تی سروش������تی دەتوانێت بە چركە 
وخول������ەك و كاتژمێ������ر و رۆژ ومانگ 
وس������اڵ، پێمان بڵێت كەی مانگ و رۆژ 
دەگیرێن و، وەك رووداوێك روودەدەن، ئەم 
رووداوە رووداوێكە ئەقڵی مرۆڤ تیایدا 
دەستەوەس������تان دەبێت، تەس������لیم دەبێت و 
چاوەرێی روودانی رووداوە سروش������تیەكە 
دەكات، دەكرێت بەپێی زانستی سروشتی 
و بایۆل������ۆژی و تەنانەت ل������ە هەندێك 
بواری ئابووریش، كەشوهەوایەكی دابراو 
لە ژینگەی كۆمەڵایەتی دروست بكرێت 
و تاقیكردنەوەی لەسەر بكرێت، هەر بۆ 
نموونە دەكرێت، لەسەر زەوی تاقیگەیەك 
دروس������ت بكرێ������ت، وەك كەش������وهەوای 
س������ەرمانگ وابێت و دەستكاری هێزی 
راكێش������انی زەوی بكرێ������ت، دەكرێت لە 
بەكارهێنانی چەند  ب������ە  تاقیگەیەكدا و 
مشكێكی س������پی، چەندین تاقیكردنەوە 

لەس������ەر دەرمانێك بكرێت و پاش������تر بۆ 
م������رۆڤ ب������ە كاربهێنرێ������ت، دەكرێت لە 
زانكۆیەك������دا بە بەكارهێنانی زانس������تی 
بیركاری وئام������ار مەزندەی گۆڕانكاریە 
ئابووریی������ەكان بكرێت، بەڵام ناتوانین، لە 
كۆمەڵگەدا گۆڕانەكان تاقی بكەینەوە، 
ئ������ەوە چارەنووس������ی نەتەوەیەك و  ئاخر 
نیش������تمانێكی س������ووتماكە. بەیدەب������ای 
فەیلەس������وفی هیندی دەڵێت، ناتوانرێت، 
ئەم  بەكاربهێنرێت،  تاقیكردنەوە  بۆ  ژەهر 
نموونەی بەیدەبا تارادەیەكی زۆر دەكرێت 
وەك تاقیكردنەوەكانی كۆمەڵگە سەیریان 
بكەین، لەبەر ئەوەی دوای خواردنەوەی 
ژەهرەكە، ئیدی ئەو كەس������ە كەسەكەی 
پێ������ش خواردنەوەی ژەهرەكە نییە، ئەگەر 
نەشیكوژێت دیسان هەر كەسەكەی پێش 
خواردنەوەی ژەهرەكە نییە، بۆ كۆمەڵگاش 
بەهەمان شێوەیە، ئەمەیە فێرمان دەكات 
دەبێ������ت گۆڕانكاریەكان بە ئاراس������تەی 
ئیجابی بەردەوام بن و بەش بەش )جزئی( 
بن، نەك سەرتاپاگیر )كلی(، ئەمەش واتە 
بۆ ئەوەی هەوڵەكان بۆ دەستنیشانكردنی 
هەڵەكان بەردەوامبن، بۆئەوەی هەوڵەكان 
بۆ چارەس������ەركردن ب������ەردەوام بن، نابێت 
هەوڵەكان كل������ی و رادیكاڵی بن و ئەقڵ 

ببێتە تەماشاكار و رۆڵی نەبێت. 
ئەگ������ەر ل������ەم روانگەیەوە س������ەیری ئەو 
ئاكامان������ە بگەی������ن ك������ە نووس������ەر پێی 
گەیشتووە، دەبینین هەمان ئەو ئاكامانەیە 
كە شرۆڤە هیستۆریس������یزمەكانی دیكە 

پێی گەیشتوون، هەر بۆنموونە:
1- داوای ئەوە دەكات دەبێت لەس������فرەوە 
دەس������ت بە گۆڕان بكرێت، ئەمەش واتە 

رووخان، 
2- گۆڕان دەكات������ە حەتمی، واتە دەبێت 
ئەو هێ������زە لەناو هەن������اوی كۆمەڵگەی 
ئێمە بێتەدەرێ بۆ ئەوەی ئەركی گۆڕان 

بگرێتە ئەستۆ. 
3- گۆڕان دەكاتە جەبری، واتە پێویستی 
بە هێزێكی سیاس������یی هەیە نەخش������ەی 

سیاسیی كوردستان بگۆڕێت. 
ئەم 3 خاڵە كە راشكاوانە لە نووسینەكەدا 
ئاماژەی������ان پێكراوە، لە كام خاڵدا لەگەڵ 
میتۆدی زانس������تی گۆڕانی كۆمەڵ و 
ئەقڵانی������ەت یەكدەگرێتەوە، بێگومان بۆ 

ئەوەی لەم خاڵە نەكەوینە موناقەشەیەكی 
كرچ و بێزەوەرەوە، بۆ ئەوەی لەسەر زانستی 
و نازانستی كێشمە كێش دروست نەكەین، 
كە لەم باس������ەدا خزمەتی هیچ لایەكمان 
ناكات، باش������ە كام لەم 3 خاڵە گۆڕانی 
كۆمەڵ بە ئاراستەی بەرەو باشتر دەبات؟ 
ئایا كۆمەڵگەیەك لەسەر بنەمای )كلی( 
بیر لە چارەسەركردنی كێشەكانی بكاتەوە، 
رۆڵی ئەقڵ لە چارەسەركردنی كێشەكاندا 
لە كوێ������دا دەبێت، لە كاتێك������دا گۆڕان 
حەتم������ی و جەبری بێت؟ ئایا نموونەیەك 
گۆڕانی)كلی(  هەی������ە  جیهان������ەدا  لەم 
كۆمەڵگەی بەرەو دیموكراتی و لیبرالیزم 
بردبێت؟ ئایا نموونەیەك لە جیهاندا هەیە، 
ئایدۆلۆژیەت توانیبێتی بەو ئاراس������تەیە 
گۆڕانكاری بكات كە پاشان ئاكامەكەی 
دیموكرات������ی لیبرالی بێ������ت؟ ئەمانە ئەو 
پرس������یارانەن دەبێت پێش������نیارەكانمان یان 
خوێندنەوەكانم������ان ب������ە س������ەركەوتوویی 
رووب������ەڕووی رەخنەكان ببن������ەوە، ئەگەر 
س������ەركەتوو نەبووین دەبێت بەدوای رێگە 
چارە و پێش������نیار و خوێندنەوەی دیكەدا 

بگەڕێین. 
بۆچی گۆڕانی )جزئی(

لە گۆڕانی )كلی( بە باشتر دەزانین؟
)بۆشایی(لە نووسینەكەی كاك بەختیاردا 
بریتیە لە )بۆش������ایی( نێ������وان رابردوو و 
داهاتوو، سیاسیەتی كوردی لە ئێستادا 
بێ ئیش������ە، ئەم بێ ئیش������ییەش لە دوو 

دیاردەی زۆر گرنگەدا رەنگیداوەتەوە:
1- نەگەڕان������ەوەی كەرك������وك بۆ س������ەر 

هەرێمی كوردستان. 
2- یەكنەگرتنەوەی وەزارەتەكان. 

ئەم شرۆڤەیە پێمان دەڵێت، ئەگەر سیاسیەتی 
كوردی كاری بۆ ئێستا بكردایە، ئەم دوو 
كێشەیە چارەس������ەر دەكرا، بەهەرحاڵ ئەم 
خوێندنەوەیە، خوێندنەوەیەكی تەحس������یل 
حاس������ڵە و رۆچوونی ب������ە قووڵاییدا لێ 
ب������ە  رۆچوونیش������ی  نابینرێت¸ئەگ������ەر 
قووڵاییدا بۆ كرابێت، بەو ئامانجە نەبووە 
رووەش������اراوەكانی وەك راس������تی پیش������ان 
بدرێت، بەڵكو هەوڵ������دراوە ئەو دەلالەتانە 
لە ئاكامی رۆچوون بە قوڵاییدا دروست 
بكرێن كە نووس������ەر مەبەستێتی پیشانی 

بدات، ئایا ئەم قسانە لە خۆمانەوە 

ئەمەیە تووشی 
نائومێدیت 

دەكات، كاتێك 
تێكستی شرۆڤەی 
رۆشنبیرێكی وەك 
بە ختیار عەلی 
دەخوێنینەوە كە 
زیاتر لە چەند 
هەزار وشەیە، 
بە وشەیەك 

پەیوەندی ئازادی 
و سەروەری یاسای 

باس نەكردووە

گۆڕان لە 
شرۆڤەكەی 
بەختیاردا، 

پەنای بۆ هەموو 
هۆكارێك 

بردووە، بەڵام 
باسی كاریگەری 

دامەزراوە و 
رۆڵی دامەزراوە 

و سەروەری 
دەكەین؟ بێگوم������ان نەخێر، لەبەر ئەوەی یاسای نەكردووە 

هەر لەو نووس������ینەدا، هەندێك خاڵ وەك 
راس������پاردە و رێنمایی!! بۆ سیاس������ەتی 
كوردی خراوەتەڕوو، بۆ ئەوەی لەسەدەی 
بیس������ت و یەكەم لێ دوور بكەوینەوە. با 

بزانین ئەو خاڵانە چین؟:
1- سیاس������یەتی ك������وردی لە س������ەدەی 
بیستەمدا هەموو كات تەماحی شەڕی 
داوەتە بەرامبەر و هەوڵیداوە لە زۆرانبازی 

و شەڕ بیشكێنیت. 
لەس������ەدەی  ك������وردی  سیاس������ەتی   -2
لەس������ەرەتای دروستبوونی  بیس������تەمدا، 
یەكێتی لەس������ەربنەمای نەمانی پارتی 
بووە، ئێستاش پارتی گرەو لەسەر مردنی 

مام جەلال دەكات. 
نووس������ەر ئامۆژگاری سیاسەتمەدارانی 
كورد دەكات، جارێك������ی دیكە تەماحی 
زۆرانب������ازی مەدەن ب������ە دەرەوە، هەروەها 
پێش������یان دەڵێت، لەسەر نەمانی بەرامبەر 

كارمەكەن. 
ئای������ا هۆكاری  لێرەدا ئەوەیە،  پرس������یار 

نەگەڕانەوەی كەركوك بۆ س������ەرهەرێمی 
كوردس������تان، بۆ ئ������ەوە ب������ووە تەماحی 
ش������ەڕمان خس������تۆتە بەردەم حكومەتی 
عێ������راق و بەش������ەڕ دۆڕاندوومان������ە، یان 
رێگەی یاس������ایی و دەستووری گیراوەتە 
بەر بۆ ئەوەی لەشەڕ دووربكەوینەوە؟ . 
باشە ئێس������تا بەردەوام بین لە ئارامگرتن 
و پابەندبوون بە چارەس������ەری دەستووری 
ودیالۆگ ودانوستاندن، یان بگەڕێینەوە 
بۆ دۆخی ش������ەڕو تەماحی شەر بخەینە 
بەردەم حكومەتی عێراق؟ باش������ە ئەگەر 
سیاس������ەتی كوردی بەش������ەڕ كەركوكی 
بگرتایە و پاشان شەڕەكەی بدۆڕاندایە، 
ئەوكاتە چیتان پێدەگوت، ئایا ئەو كاتیش 
هەر بێ ئیش بوو، یان ش������ەڕ لە بەتاڵی 

باشتر دەبوو؟ . 
س������ەبارەت بە گرەوی پارتی و یەكێتیش 
لەسەر نەمانی یەكتری، لەوانەیە ئەمەیان 
دیوێكی راست بێت، بەڵام بەداخەوە ئەم 
جارەیان رۆشنبیر كەوتە دوای )سیاسەت 
و دوای سیاسەتیش(، ئەگەر هەڵە نەبین 

مەبەس������تی پۆلیتك وپۆس������ت پۆلیتكە، 
 ،))politic & post- politic
ئەمەش لەس������ەر وەزنی مۆدێرنەو پۆست 
مۆدێرنەیە، باشە ئێوە لەو نووسینە ئاماژە 
بەوە دەكەن دەبێت رۆشنبیر بكەوێتە سەروو 
پۆس������ت پۆلیتیك، ئ������ەی بۆچی ئاماژە 
بەوە ناكەن، سەرۆكی ئێستای حكومەتی 
هەرێمی كوردس������تان لە س������اڵی 2006 
گوتی: )یەكێتی بۆ لە ناوبردنی پارتی 
دروس������ت نەبووە، جیاوازی نێوان یەكێتی 
و پارتی������ش وەك كۆكا كۆلا و بیبس������یی 
كۆلا وایە( بۆ ئەوەی نەشگەڕێینەوە بۆ 
هێنانەوەی بەڵگەی مێژوویی بۆگەن كە 
خزمەت ناكات، گریمان تا ساڵی 2005 
پارت������ی و یەكێتی وا س������ەیری یەكتریان 
كردووە، باشە خۆ ئەوە 4 ساڵ زیاترە ئەو 
تێڕوانینەیان لە ریشەوە گۆڕیوە، ئەوە 4 
ساڵ زیاترە پارتی و یەكێتی بڕیاریانداوە 
پێكەوە ئیش بكەن، بڕیارنداوە بە شێوەی 
بكەن،  دەسەڵات  دەستاودەستی  ئاشتیانە 
بڕیاریان������داوە، بەرگ������ەی رەخنە بگرن و 
ئازادی سیاس������یی و ئازادی رۆشنبیری 
ئۆپۆزسیۆن  بڕیاریانداوە  بكەن،  فەراهەم 
هەبێت، لەو كاتەوەی ئەم بیروبۆچوونەی 
پارتی و یەكێتی بەو ئاراستەیە گۆڕاوە 
باڵێ������ك بە ن������اوی ریفۆرم دروس������تبووە، 
س������ەرلەنوێ سیاسەتە كۆن و ناشرینەكان 
زیندوو دەكاتەوە، ئێس������تا كێیە سیاسەتی 
بوغ������ز وكین������ە دروس������تدەكاتەوە؟ئەگەر 
رەگێكی  وكین������ە  بوغ������ز  سیاس������یەتی 
فاشیستیانەی هەبێت؟، چۆن ئەو رەگە لە 
ریشەوە هەڵدەكێشرێت؟، ئایا ئێستا پارتی 
و یەكێتی میراتگری سیاسەتی بوغز و 
كینەن؟ ناكرێت خۆمان لە راس������تییەكان 
بۆ كەس������انێك كە  بەتایبەت  ببوێری������ن، 
رۆشنبیری ناو كۆمەڵگاكەمانن و خوێنەر 
بە تامەزرۆوە نووسینەكانیان دەخوێنێتەوە، 
لێرە لە كاك بەختیار دەپرس������ین ئەرێ بە 
ریفۆرم  بەرنامەی  ئەوە خاوەنی  راس������ت 
نیی������ە چاوەڕوانی مەرگی س������كرتێری 
یەكێت������ی دەكات؟ ئەی ئەوە پارتی نییە 
بە تێكچوونی تەندروستی ئەو سكرتێری 
گش������تییە زۆر نیگەران دەبێت؟سەیركەن 
بخوێن������ی بەڕێ������ز كاك بەختی������ار چۆن 
خۆی ل������ە راس������تییەكان لاداوەو خوێنەر 

خولانەوە لە 
بازنەی سیاسەتی 
سەردەمی شاخ، 

بە تایبەتی 
بۆ كەسێك، 
كە لە میانەی 

بڵاوكراوەی هێزە 
سیاسیەكانەوە 
بە خەباتی شاخ 

ئاشنابێت، 
وەك تەفسیری 

رۆشنبیرێكی كورد 
وایە بۆ شۆرشی 

فەرەنسا

بۆ تاریكای������ی هەرەت������ە دەكات!! ئەمە 
ئەركی نیشتمانی رۆشنبیر نییە، چونكە 
لە سیاس������ەتدا عاتیفە نییە، زانس������ت و 
لۆژیك رۆڵی خۆی������ان دەبینن، خۆ ئەوە 
نووسینی گوناه و كەرنەڤال نییە بنووسی 
))بە خاك������ی ئەوتۆدا تێپەڕیم كە خەیاڵ 
ناوێرێ روویتێ ب������كات، پیاڵەی ئەوتۆ 
ژەهراویم چەشت ئەهریمەن نەیوێراوە تەنیا 
زمانێكی لێخات . . وای لە من وای((
یان باسی ماچی با و كیشوەری ئاو و. 

. تد بكەیت. 
گۆڕان بەبێ میكانیزمێك بۆ پاراستنی 

ئازادی
كاتێك ئازادی دەخەینە س������ەروو هەموو 
ش������تێكەوە، دەبێت بپرسین ئایا پێناسەی 
ئ������ازادی چییە؟ چۆن هەس������ت دەكەین 
ئازادی بوونی هەیە و رێز لە كەرامەتی 
م������رۆڤ گیراوە؟ بەداخەوە لەهەموو ئەو 
نووس������ینانەی س������ەبارەت بە ئازادی لەم 
وڵاتەی ئێمە ب���ڵ��او دەكرێنەوە، ناتوانین 
متمان������ەی ئەوەیان پێ بكەی������ن، دەبنە 
هۆكارێك بۆ بەرزكردنەوەی هۆش������یاری 
سیاسیی هاوڵاتیانی ئێمە، هۆكارەكەشی 
ئاس������انە، هەموو ئەوانەی باسی ئازادی 
دەكەن، هەوڵدەدەن پێناس������ەیەكی تازەمان 
لەس������ەر چەمكی ئازادی بۆ دروس������ت 
بكەن، لەكاتێكدا چەمكی ئازادی شتێك 
نییە دابهێنرێت، یان پێناسە بكرێت، بەڵكو 
لە بنەڕەتدا ئازادی هەیە، ئەوەی لەسەر 
رۆشنبیران پێویس������تە لە مانای ئازادی 
تێبگ������ەن و مان������ای ئ������ازادی لە خەڵك 
بگەیەنن، هەر بۆیە تێگەیشتن لە مانای 
ئازادی لە كۆمەڵگەی سروش������تیەوە بۆ 
كۆمەڵگەی مەدەنی سەرچاوە دەگرێت، 
هەتا كۆمەڵگەی مەدەنیمان نەبێت، راستە 
ئازادی هەیە، بەڵام نە لەمانای ئازادی 
تێدەگەین، ن������ە ئازادیش هیچ مانایەكی 
دەبێت، كەواتە جوانی ماناكانی ئازادی 
دەردەكەوێت،  مەدەن������ی  كۆمەڵگەی  لە 
كۆمەڵگەی  جیاكردن������ەوەی  س������یمای 
سروش������تیش لە كۆمەڵگ������ەی مەدەنی، 
بوونی یاس������ایە، ئەمە پێمان دەڵێت یاسا 
یان راش������كاوانەتر س������ەروەری یاسا واتە 
ئازادی، هەتا س������ەروەری یاس������ا بوونی 
نەبێت، ئازادی بوونی نابێت، بۆیە دەبێت 

ئیرادەی  ك������ۆی  ئازادیە  ئ������ەم  دەربڕی 
تاكەكان������ی كۆم������ەڵ بێت، ب������ۆ ئەوەی 
كاتێ������ك ت������اك ملكەچی یاس������ا دەبێت، 
بێجگە لە ملك������ەچ بوونی بۆ ئیرادەی 
خۆی ملكەچی هیچ ئیرادەیەكی دیكە 
نەبێ������ت، ئەمە ئەو كۆمەڵگایانە لێكتری 
جیادەكات������ەوە كە بەیاس������ا حكومدەكرێن 
ئ������ەو  لەگ������ەڵ   )Rule by law(
كۆمەڵگایان������ەی هەمووی������ان ملكەچی 
 Rule of(یاس������ان و یاسا س������ەروەرە
law(، ئ������ەو كۆمەڵگایانەی بە یاس������ا 
حكومدەكرێ������ن یاس������ایەك ل������ە دەرەوەی 
ئیرادەی تاكەكانی كۆمەڵ بەس������ەریاندا 
فەرز دەكرێت، بەڵام ئەو كۆمەڵگایانەی 
یاسا تیایدا سەروەرە، ملكەچی ئیرادەی 

خۆیان دەبن. 
لێ������رەدا زۆر گرنگ������ە ماناكانی ئازادی 
شیبكەینەوەو، بپرسین ئایا مانای ئازادی 
ه������ەر تەنها ئەوەندەیە تاكەكان بە ئازادی 
رەخنە بگرن؟ ماناكانی ئازادی كۆمەڵێك 
ئ������ەرك و ماف������ن، كە پێكەوە س������یمای 

دەس������تووری لیبرال������ی یان دەس������تووری 
مەدەنی نمایش دەكەن كە تەواوی مافە 
ئاب������ووری و سیاس������یەكان دەگرێت������ەوە، 
ل������ەم ج������ۆرە كۆمەڵگایان������ە حكومەت 
فەرمانبەری گەلە، گەل بەراستەقینەیی 
حكومڕان������ە، بۆیە ئاس������اییە حكومەت 
ئۆباڵی شكستەكانی بخاتە سەر گەل و 
سەركەوتنی گەل  بە  سەركەوتنەكانیشی 
بزانێت، ب������ەڵام تاكەكانی كۆمەڵگە، نە 
بۆ سەركەوتنەكانیان سوپاسی حكومەت 
دەكەن، نە ئۆباڵی نەهامەتیەكانیش������یان 
دەخەنە ئەستۆی حكومەت، ئەم تەفسیرە 
فێرم������ان دەكات، لە وڵاتێك������دا ئازادی 
مان������ای نابێت، ئەگەر كەرتی گش������تی 
لە كەرتی تایبەت فراوانتر بێت، فێرمان 
دەكات، لە وڵاتێكدا هاوڵاتیان باج نەدەن 
بۆ حكومرانی ناتوانێت لەس������ەر خراپی 
حكومرانی لە حكومەت بپرسێتەوە، چۆن 
وەك ئێس������تا ئەگەر حكوم������ەت مووچە 
ناتوانێت  فەرمانبەرەك������ەی  ب������ە  نەدات 
لەسەر دواكەوتنی لە دەوام مووچەی لێ 

لە وڵاتێكدا تاك ماف������ی خاوەنداریەتی 
موڵك و فیكریی بۆ مسۆگەر نەكرابێت، 
ناتوانی������ن بڵین داهێن������ان بوونی دەبێت، 
ناتوانین بڵێین گەشەپێدان بوونی دەبێت، 
لە وڵاتێكدا جی������اوازی لە نێوان دەوڵەت 
و كۆمەڵگە نەبێ������ت، ناتوانین بڵێین لەو 

وڵاتەدا دیموكراتی بوونی هەیە. 
هەموو ئەمان������ەی ئاماژەمان پێكردوون، 
هەریەكەیان لە گوڵان راپۆرتی تایبەتی 
لەس������ەركراوە و لە هەر راپۆرتێكیش������دا 
چەندی������ن پس������پۆری بیان������ی و ناوخۆ 
بەشداریان لەگەڵدا كردووین، بۆیە ئەوەی 
دەبێتە جێگای سەرس������وڕمانی ئێمە كە 
لە نووس������ینی)هەڵهاتن لە بۆشایی( بە 
ئاشكرا هەستی پێدەكەین، ئەوەیە مانای 
ئازادی موجەرد ك������راوە بۆ مانایەك كە 
بێجگ������ە لە ب������رەودان ب������ەو مانایەی لە 
كۆمەڵگەی ئێمە مان������ای ئازادی تێدا 
كورتدەكرێتەوە ش������تێكی دیكەی بۆ زیاد 
نەك������ردووە،، لێرەوە ك������ە دەمانەوێت ئەو 
رووە سەتحیە بش������كێنین و بە قووڵاییدا 
رۆبچین بۆ ئەوەی گەوهەری ماناكانی 
ئ������ازادی ببینین، هەندێك لە تێكس������تی 

رۆش������نبیرانی وڵاتی ئێم������ە رووبەڕووی 
نائومێدی������ەك  دەكەن������ەوە،  نائومێدی������ت 
هەس������ت بەوە بكەی������ت، نایانەوێت مانا 
جوانەكانی ئ������ازادی ببینرێت، نایانەوێت 
ئاس������تی هۆش������یاری میللەتی ئێمە بەو 
ئاس������تە بەرزبێت������ەوە، ماناكانی ئازادی، 
لە ماناكانی س������ەروەری یاسادا ببینین، 
جۆرە  ب������ەو  موناقەش������ەكە  نایانەوێ������ت 
بەردەوام بێت كە یاس������ا وات������ە ئازادی، 
ئازادی واتە یاس������ا)بەڵام یاسایەك كۆی 
ئیرادەی تاكەكان بێت( . ئەمەیە تووشی 
تێكس������تی  كاتێك  دەكات،  نائومێدی������ت 
ش������رۆڤەی رۆش������نبیرێكی وەك بەختیار 
عەلی دەخوێنینەوە ك������ە زیاتر لە چەند 
هەزار وش������ەیە، بە وش������ەیەك پەیوەندی 
ئازادی و سەروەری یاسای باسنەكردووە. 
ئەمە پێمان دەڵێت، گۆڕان لە شرۆڤەكەی 
بەختیاردا، پەن������ای بۆ هەموو هۆكارێك 
بردووە، بەڵام باسی كاریگەری دامەزراوە 
و رۆڵی دامەزراوە و س������ەروەری یاسای 

نەكردووە. 
ئایدۆلۆژیەتێك بە خەیاڵی سەردەمی 
شاخ سیاسەت بكات متمانەی گۆڕانی 

پێ نادرێت
متمانە پێدانی بەختیار بەو ئایدۆلۆژیەتەی 
ناوی ن������اوە )هێزی گۆڕان( و ئامانجی 
ئەوەیە گۆڕانكاری لە كۆمەڵگە دروست 
بكات، راستە پەیوەستی كردووە بە 
مەرجەوە،  كۆمەڵێك 
ب������ەڵام بەداخ������ەوە 

مەرجەكانی ئەویش خەیاڵی س������ەردەمی 
سیاسەتی شاخی تێنەپەڕاندووە، خولانەوە 
لە بازنەی سیاس������ەتی سەردەمی شاخ، 
بە تایبەتی بۆ كەس������ێك، كە لە میانەی 
بڵاوك������راوەی هێ������زە سیاس������یەكانەوە بە 
خەباتی ش������اخ ئاشنابێت، وەك تەفسیری 
رۆش������نبیرێكی كورد وایە بۆ شۆرش������ی 
فەرەنسا، چونكە ئەوەی دەبێتە سەرچاوە 
ب������ۆ ئەوەی شۆرش������ی فەرەنس������ای پێ 
ببینین، تەنها چەند تێكس������تێكەو بەس. 
بۆیە ئەگەر لە ناو بڵاوكراوەی س������ەرجەم 
لایەنە سیاسیەكانی كوردستاندا بگەڕێین، 
ب������ڕوا ناكرێت تەنها ی������ەك بابەت هەبێت 
باس������ی دەوڵەتی قانوون و رێكخس������تنی 
ئازادی لە چوارچێوەی س������ەروەری یاسا 
لێكراوەتەوە  بی������ری  ئەوەی  بۆیە  بكات، 
لەو س������ەردەمە تەنها روخانی رژێمەكان 
و هەڵوەش������انەوەی مەجلیسی تەشریعی 
و تەنفیزی ناوچ������ەی ئۆتۆنومی بووە، 
كەوات������ە داوای گۆڕانكاریش داوایەكی 
)كلی(بووە، لانی ك������ەم لە تێكڕای ئەو 
دانوس������تاندنی  خولەكانی  لە  ناوچانەی 
كورد و رژێمەكانی عێراقدا بە ناوچەی 
ئۆتۆنۆمی دەسنیش������اندەكران، ئێستا ئەو 
گۆڕان  بانگەش������ەی  ئایدۆلۆژیەت������ەی 
دەكات، ب������ە هەمان خەیاڵ������ی )زەڵی و 
ناوەزنگ و دۆڵی جافەیەتی( سیاسەت 
دەكات، دەیەوێت پیشانی بدات، 18 ساڵە 
دەسەڵاتی سیاسیی كوردستان بێ ئیشە 
و دەبێت لە س������فرەوە دەس������ت پێبكرێتەوە، 

ئەو 
ئایدۆلۆژیەتەی 
بانگەشەی گۆڕان 
دەكات، بە هەمان 
خەیاڵی )زەڵی 
و ناوەزنگ و 

دۆڵی جافەیەتی( 
سیاسەت دەكات، 
دەیەوێت پیشانی 
بدات، 18 ساڵە 

دەسەڵاتی سیاسیی 
كوردستان بێ 

ئیشە و دەبێت لە 
سفرەوە دەست 
پێبكرێتەوە، 
بەداخەوە 

رۆشنبیرێكی 
وەك بەختیاریش 
ئەشهەدوبیللای 
ئەوەی بۆ دەدا

شێوازو فیكری 
بەلشەفیانەلە ناو 
هەناوی گۆڕاندا بە 
شێوەیەك زیندووە 
وەك ماری حەوت 

سەرە كەپكەی 
خواردووە بەڵام 
خۆی مات كردووە

بەداخەوە رۆش������نبیرێكی وەك بەختیاریش 
ئەشهەدوبیللای ئەوەی بۆ دەدا . 

ئەو ئایدۆلۆژیایەی لە پشت 
پیاهەڵدانە

بەختی������ار عەل������ی ب������اس ل������ەو چەمكە 
چەقبەستووانە دەكات كە مۆدیلیان بەسەر 
چووە، ب������ەڵام خەیاڵئامێزی و عاتیفەی 
بۆ لیس������تی گۆڕان بە جۆرێك سەرنجی 
خوێنەر دەدا وەك ئ������ەوەی تەنها گۆڕانە 
لەم هەموو كوێ������رەوەری و نەهامەتییەی 
بەس������ەر نەتەوەیەكدا هاتووە رزگار بكات 
و س������ەردەمی رێنیسانسی ئەوروپامان بۆ 
دێنێتە بەر یان مۆدێرنەی سیاس������ییە لە 
كوردس������تاندا، خۆی لەوە شاردۆتەوە كە 
شێوازو فیكری بەلشەفیانەلە ناو هەناوی 
گۆڕان������دا بە ش������ێوەیەك زین������دووە وەك 
ماری حەوت س������ەرە كەپكەی خواردووە 
بەڵام خۆی مات ك������ردووە، بۆیە بەر لە 
هەرچییەك دەبێ ئەو ئەقڵیەتە كۆنكریتییە 
س������تالینییە گۆڕان������ی بەس������ەردا بێت، 
ئەوانەی بە ماوتیس������یتۆنگ سەرسامن 
ب������اش دەزانن تا ئێس������تاش لەوێدا)چین( 
مرۆڤ هەڵدەواس������رێ، ئێس������تا ئەوانەی 
بەختی������ار پێیاندا هەڵدەڵێت رێك دەیانەوێ 
تێكەڵەیەك لە بەلشەفیزم و ماویزم بكەنە 

فەلسەفەی گۆڕان . 
جیــــــــــــــاوازییەك������ە 

تەنه������ا لەوەدایە بەپێچەوان������ەی بەختیار 
تەحەداو  ئەو چەمك������ی گۆڕانە  عەلی 
تاقیكردنەوەیەكی نە فیكرییە نە تیۆری، 
فەرموو كاك بەختیار ئەم تەحەدا فیكری 
و تیۆرییەمان بۆ ب������اس بكە، ئینجا ئەو 
ئیرادە بەهێزە كوانێ كە بە هەموو لایەكدا 

كار بكات؟. 
ئەزموونی  ئەگ������ەر  عەل������ی  بەختی������ار 
پراكتیك������ی لەگەڵ حزبە سیاس������یەكانی 
كوردستانیشدا نەبووبێ كەم و زۆر، لێرەو 
لەوێ تا رادەیەك ش������ارەزایی لەس������ەریان 
دروس������تكردووە، هەرچەن������دە ئەگ������ەر لە 
پراكتیكدا ئەزموونێكی هەبووایە بێگومان 
بەم ش������ێوەیە ئەم هەموو گەشە ئابووری 
–سیاسی – كۆمەڵایەتی-هونەری . . 
هتد نەدەخستە ژێر س������فرەوەو، بە هەمان 
ش������ێوەش س������ۆزو عاتیفە وای لێنەدەكرد 
بانگەشە بۆ لیستێك بكات كە هەندێ جار 
دێتەوە سەر خۆو گومانی لادروستدەبێت 
و دەنووسێ )ئەم هێزە-مەبەستی گۆڕان 
ە- دەبێت خۆی لەوە بەدوور بگرێت ببێتە 
هێزێكی پۆپۆلیس������تی(. بەختیار پەلەی 
كرد مۆدێرن������ە لەفەرهەنگی گۆڕان كوا 
هەیە، ئاخر هێشتا 

كورد ن������ە )مارت������ن لۆپەر(ێكی هەیە و 
نەش������اعیرێكی وەكوو بۆدلێریش . لێرەوە 
لەگ������ەڵ فرانك كیرم������ۆد دەڵێین دەبێت 
مانای وشەی مۆدێرن دیاربكرێت، فرانك 
ئەوەب������وو مۆدێرنە  مەبەس������تی  كیرمۆد 
لەناوەرۆكدا مانای بوونی ئەو پێوەندی و 
رایەڵەیە كە لەنێوان ئێستاو رابردوودا هەیە. 
ئەو رابردووەی كە كاك بەختیار هێڵێكی 
راس������ت و چەپی بەسەردا كێشاوەو دەڵێت 
كاتی گۆڕانێكی بنەڕەتی و ریش������ەیی 
هاتووە . ئێمەش پێویستیمان بە )فۆكنەر(
ێك هەیە مێژووی ناسنامەی كولتووریمان 
بخاتە بەر باس، پێویستیمان بە )فێرجینیا 
مرۆڤی  كەس������ایەتی  هەی������ە  وۆڵف(ێك 
ك������ورد لە كات و س������اتێكی دیاریكراودا 
دی������ار بخات . س������ەیرە بەختیار لە لایەك 
مۆدێرنەی كوردیمان پێ ئاش������نا دەكات، 
لەولایشەوە هەموو نووسینەكەی بۆ ئەوەیە 
كە حكومەتی كوردی لەماوەی ئەو 18 
ساڵەی رابردوویدا هیچی نەكردووە، ئەمە 
رێك ئەو وتارەی )فەیسەڵ دەراج(ی بیر 
هێناینەوە كە لەساڵی 1998 لە گۆڤاری 
كرمل ی فەڵەستینی نووسیبووی پۆست 
مۆدێرن������ە ل������ە جیهانی ب������ێ مۆدێرنە، 
لەروانگەی بەختیارەوە ئێمەش گەیشتینە 

مۆدێرنە بەبێ رۆشنگەریی. 
لە كۆتایی������دا هەر ئەوەن������دە دەڵێین، ئەم 
نووسینە چەند جوانترو سەركەوتووتر دەبوو، 
ئەگ������ەر پڕۆژەیەك بوایە بۆ حكومەت و 
دەستنیشانی دەرد و پەتایەكانی بكردایەو 
چارەسەری گونجاویشی بۆ بدۆزیبایەوە، 
ئاخر ئەمەیە ئەركی رۆشنبیر، نەك بێیت 
هەموو ئەو دەستكەوتانە قڵپ بكەیتەوە. 
كاك بەختیارگەل������ی كورد ل������ە هەموو 
گەلێكی تر زیاتر پێویستی بە كاراكردنی 
رۆش������نبیری ئۆرگانی هەیە، بەڵام كوا 
گرامش������ییەك تا س������ەرلەنوێ پێناسەی 

رۆشنبیرانی كوردمان بۆ بكاتەوە. 

ئەو رابردووەی 
كە كاك بەختیار 
هێڵێكی راست و 
چەپی بەسەردا 
كێشاوەو دەڵێت 
كاتی گۆڕانێكی 

بنەڕەتی و ریشەیی 
هاتووە . ئێمەش 
پێویستیمان بە 

)فۆكنەر(ێك هەیە 
مێژووی ناسنامەی 

كولتووریمان 
بخاتە بەر باس، 

پێویستیمان 
بە )فێرجینیا 

وۆڵف(ێك هەیە 
كەسایەتی 

مرۆڤی كورد لە 
كات و ساتێكی 
دیاریكراودا دیار 

بخات

لەو باوەڕەدام 
بێ بوونی 

ڕەزامەندیەكی 
گشتی لەسەر 
ئەوەی كە 
دیموكراسی 

باشترین جۆری 
حكومڕانێتەیە 
ناكرێت ئەم 
پرۆسەیە 

سەركەوتووبێت 

*لەفەلس������ەفەدا جی������اوازی لەنێ������وان 
مەزهەب������ی سروش������تی و مەزهەب������ی 
نموونە  ب������ۆ  هەی������ە،  كۆمەڵایەتی������دا 
پێش������بینیەكانی زانایان������ی سروش������تی 
ڕاس������ت دەردەچ������ن، كاتێك پێش������بینی 
خۆرگی������ران، یان مانگ گیران دەكەن، 
ئەمە لە كاتێكدا بەدەگمەن پێش������بینیە 
كۆمەڵایەتیەكان ڕاس������ت دەردەچن، ئەم 

جیاوازیە بۆچی دەگەڕێنێتەوە؟ 
بتوانی������ن  زەحمەت������ە  لەڕاس������تیدا   -
ی������ان مەزندە  ئینس������انیەكان  پەیوەندیە 
حس������اباتە  ب������ە  كۆمەڵایەتی������ەكان، 
بیركاری������ەكان بەراوردبكەی������ن، چونكە 
لەهەلومەرجی كۆمەڵایەتیدا مرۆڤەكان 
كارلێك لەگەڵ ی������ەك دەكەن و ئەمەش 
بەه������ا و پەیوەندیگەلێك دەخوڵقێنیت كە 
بەدوادواچوونی������ان زەحمەت������ە. دەتوانین 
ڕووداوە مێژوویی������ەكان بەكاربهێنین بۆ 
ڕەفتاركردنی  چۆنیەت������ی  لێكدانەوەی 
ئینسانەكان و بۆ چۆنیەتی باشتركردنی 

پەیوەندی������ە مرۆییەكان، ب������ەڵام ناتوانن 
نەخش������ەیەكمان بدەنێ دەربارەی ئەوەی 
دەق������ا و دەق چ������ی ڕوودەدات، یاخود 

دەبێت چۆن ڕەفتاربكەین. 
مێژوییەكان  ش������یكردنەوە  ڕاس������تە   *
بۆ گۆڕان������ە كۆمەڵایەتیەكان دەكرێن، 
ب������ەڵام زانایانی مەزهەبی سروش������تی 
گرێدەدەنەوە  كۆمەڵگە  گەش������ەكردنی 
ئ������ەم  مێژوییەك������ەوە،  قۆناخ������ە  ب������ە 
ش������یكردنەوەیەش چەند پێش������بینیەكی 
تێیدا  كە  بەرهەمدەهێنێت،  دیاریك������راو 
س������نوورداردەبن،  ئەقڵانییەكان  ئەگەرە 
ئایا لەم حاڵەتەدا ئایندەی گۆڕان چی 

دەبێت؟ 
- م������ن نازانم ئاین������دەی گۆڕان چی 
دەبێ������ت، بەڵام لە ڕاس������تیدا دەبێت هەر 
كۆمەڵگەیەك ئەو ئامرازانە بەكاربهێنێت 
كە لەبەردەستیدا بۆ باشتركردنی دۆخی 
كۆمەڵگەك������ە خۆی، ڕەنگ������ە زۆرجار 
هاوڕای������ی و ڕێككەوتنێك هەبێت لەنێو 

ئامانجانەی  ئەو  دەربارەی  مرۆڤەكاندا 
كێشەكە  بەڵام  بهێنرێنەدی،  پێویس������تە 
ئەوكاتە دروس������تدەبێت ك������ە هەر لایەك 
بەپێی شێواز و بەبەكارهێنانی ئامرازی 
جیاواز هەوڵی هێنانەدی ئەو گۆڕان و 

ئامانجانە بدات. 
* مەزهەب������ی لیبراڵی������ەت باوەڕی بە 
گۆڕینی كۆمەڵگەیە لەس������ەر بنەمای 
دابەشكردن )جزئی(، بۆنموونە باوەڕی 
بەهەمواركردنی دەستوور و بەرزكردنەوەی 
ئاستی ژیان، مەبەس������تی ئێمە ئەوەیە 
بەش������ێوەیەكی  مەزهەبە  ئ������ەم  بۆچی 
چارەس������ەردەكات،  كێش������ەكان  جوزئی 
بۆچ������ی تێكڕایی ئەم كێش������انە پێكەوە 

چارەسەرناكات؟
- بەبۆچوونی م������ن هۆكارەكە بۆ ئەوە 
دەگەڕێتەوە كە چارەسەركردنی تێكڕایی 
كێش������ەكان و لەیەككاتدا پرۆس������ەیەكی 
زەحمەت������ە و ڕەنگە دابەش������كردنیان و 
كاركردن لەس������ەر كێشە و پرسێك بەجیا 

چارەسەركردنی ئاسانتربێت 
ئ������ەو ڕەوتە سیاس������یانەی  * زۆرجار 
بیروباوەڕی ماركس������یان هەیە، هەوڵی 
كۆمەڵگەك������ە  تێكڕای������ی  گۆڕین������ی 
دەدەن لەی������ەك كاتدا، واتە پش������تگیری 
لەفراوانكردنی دەسەڵات دەوڵەت دەكەن 
بۆ ئەم مەبەس������تە، ئای������ا ئەمە تا چ 
ڕاددەیەك گۆڕانكاری لەس������ەر ئەزری 

واقیعدا دروست دەكات؟ 
- من پێموانییە شۆڕش������ی ڕادیكاڵی 
ب������ۆ گۆڕینی كۆمەڵگە س������ەركەوتن 
بەدەس������ت بهێنێ������ت و كارابێت، گۆڕان 
پێویس������تە بەڕەوتێك������ی لەس������ەرخۆ و 
هەلومەرج������ی  بەلەبەرچاوگرتن������ی 
كۆمەڵگەك������ە و ئ������ەو ئامرازانەبێ������ت 
كەلەبەردەس������تدان، واتە ڕەنگە پێویست 
بە ڕووخاندنی دەس������ەڵات و حكومەت 
نەكات، بەڵكو دەبێت لەس������ەر ئاستی 
خ������وارەوە كاربكرێت، بۆ ئەوەی گۆڕان 
لەسەر ئاستی مەحەلی دروست بكرێت، 
لەس������ەر  كاریگەریەكە  دوات������ر  تاوەكو 

ئاستی نیشتمانی ڕەنگ بداتەوە. 
* زۆرجار لەدیموكراسیەتە نوێیەكاندا، 
بەتایبەتی ئەوان������ەی دوای ڕووخانی 
كۆمونیستی و وڵاتانی جیهانی سێدا 

پرۆفیسۆر دانیاڵ كریسچنەر بۆ گوڵان:

زەحمەتە بتوانین گۆڕانەكانی كۆمەڵ
بەمەزندەی بیركاریانە بەراوردبكەین

پرۆفیس������ۆر دانیاڵ كریسچنەر ئوستادی فەلس������ەفەیە لەزانكۆی ئیندیانا، كەسێكی تایبەتمەندە 
لەس������ەر تیۆلۆژی و ئەخلاق و فەلس������ەفەی ئەڵمانی لەس������ەدەی نۆزدەهەم، بۆ قسەكردن لەسەر 
چەمك������ە فیكرییەكانی ش������رۆڤەكردن لەهەردوو مەزهەبی سروش������تی و كۆمەڵایەتی لەمێژووی 
فەلس������ەفە و گرێدانەوەی گۆڕانەكانی كۆمەڵ بەمەزندەی زانس������تە سروشتییەكانەوە، پرۆفیسۆر 

كریسچنەر بەمجۆرە بۆ گوڵان هاتە ئاخاوتن. 

ئەگەر كۆمەڵگەیەك 
خۆی تەرخانكردن 
بۆ پەروەردەكردنی 

ئەندامەكانی، 
ئەوا بناخەیەكی 
باش بۆ ئابووری 

دادەنێت، بەو 
پێیە ئەمەش 

دەبێتە سەرچاوەی 
چاكسازی و 
گەشەپێدانی 
كۆمەڵگە و 

پەرەپێدانی بەها 
دیموكراسیەكان

كە زۆربەی پارتە سیاس������یەكان لەسەر 
گۆڕان  دامەزراون،  ستالینی  شێوازی 
و چاكس������ازی دەبنە ڕەمزی گۆڕینی 
سیس������تمەكە، ئایا تا چ ڕاددەیەك ئەم 
گۆڕانانە لەسەر دەس������تی ئەم پارتانە 

كۆمەڵگە دەگەڕێننەوە بۆ دواوە؟ 
- ڕەنگ������ە م������ن هاوڕانەب������م لەگەڵ 
ئێوەدا، لەبەرئ������ەوەی زۆرجار بزووتنەوە 
ماركس������یەكانیش چاكسازیان هێناوەتە 
ئاراوە، هەروەكو چ������ۆن بزووتنەوەكانی 
دیك������ەش ئ������ەك كارەی������ان ك������ردووە، 
زۆرج������ار ئەم بزووتنەوانە كار لەس������ەر 
ناڕەزاییەكی فراوان دەكەن، بۆ نموونە 
كە  پیشەس������ازییەوە  شۆڕشی  لەدوای 
كرێ������كاران لەدۆخێك������ی خراپدابوون و 
مافەكانی������ان كەم بوون، ماركس������یەت 
ناڵێم  ب������ەڵام من  بەكاردانەوەیەك،  بوو 
ئەمە تاكە ڕێگایە و ئەمە ڕێگایەكی 
كاریگەرە. واتە دەكرێت بزووتنەوەیەكی 
چاكس������ازی هەبێت، بەڵام مەرج نییە 
ئایدی������ا و ڕوانگەكانی ماركس������یەتی 

هەبێت. 
* بەڕێوبردن������ی كۆمەڵگە بەش������ێكە 
لەپلانی ئەن������دازەی كۆمەڵایەتی، بۆ 
كارگێڕی،  بواری  بەڕێوبردنی  نموونە 
بەڕێوبردن������ی دەوڵەت، دروس������تكردنی 
ڕێكخ������راوە مەدەنی������ەكان، ئای������ا ئەم 
دەبنەه������ۆی گۆڕانی  پلانانە چ������ۆن 
كۆمەڵگە، ڕات چییە لەسەر ئەندازەی 

كۆمەڵایەتی؟ 
- من پێموانیە دەستكاریكردنی ئەندازەی 
كۆمەڵایەتی لەس������ەرەوە ب������ۆ خوارەوە 
كاریگەربێت، دەكرێت هەندێ دامەزراو 
و یاس������ا لەسەر ئاس������تی نیشتیمانی 
هەن������دێ گۆڕانكاری دروس������تبكەن، 
بەڵام گۆڕانكاری ڕاستەقینە دەبێت لە 
سەر ئاس������تی مەحەلی ڕووبدات. واتە 
ڕێكخ������راو، قوتابخان������ە، یەكێتیەكانی 
كار لەس������ەر ئاس������تی مەحەل������ی كە 
ڕاستەوخۆ  بەش������ێوەیەكی  بڕیارەكانی 
كاریگەری دەبێت لەس������ەریان كاربكەن 
بۆ باش������تركردنی دۆخی خۆیان، لێرەوە 
ڕوودەدات،  ڕاس������تەقینە  گۆڕانكاری 
ك������ە ئەگەری ئەوە هەی������ە ئەمە دواتر 
لەسەر ئاستی نیش������تمانی چاكسازی 

لێبكەوێتەوە. 
ڕۆژئاوادا  دیموكراس������ییەتی  ل������ە   *
گۆڕان و چاكس������ازی پرۆس������ەیەكی 
بەردەوامن، بەڵام چەند مەس������ەلەیەك 
بنیاتنانی  وەك  دەمێننەوە،  بەنەگۆڕی 
دامەزراوە  و  دیموكراسیەكان  دامەزراوە 
قەزائی������ەكان، واتە ئاس������ت و مەودای 
گۆڕانەكە چەند بێت، بەڵام سیس������تمە 
ب������ەڵام  دیموكراس������یەكە ناگۆڕێ������ت، 
لەوڵاتان������ی ڕۆژهەڵات������دا گۆڕانەكان 
هیچ ش������تێك بەنەگ������ۆڕی ناهێڵنەوە، 
لە نێویاندا سیس������تمە دیموكراسیەكە و 
دامەزراوەكانی حكومەت، ئایا هۆكاری 
ئەم جیاوازیانە بۆچی دەگەڕێنیتەوە؟ 

- ئەم������ە خاڵێكی گرنگە و من تەواو 
ه������اوڕام لەگەڵ ئێوەدا، ل������ە وڵاتانی 
دوورودرێژی  مێژوییەك������ی  ڕۆژئاوادا 
لەئارادایە،  دیموكراس������ی  چەسپاندنی 
بەو پێیە سیس������تمێكی سەقامگیریش 
بوون������ی هەیە، لەبەرئ������ەوەی باوەڕیان 
وایە كە دیموكراس������ی باشترین شێوەی 
حوكمكردن������ە. من لەو ب������اوەڕەدام بێ 
بوونی ڕەزامەندیەكی گش������تی لەسەر 
ئەوەی كە دیموكراسی باشترین جۆری 
پرۆس������ەیە  ئەم  ناكرێت  حكومڕانێتەیە 
كار و كۆششی  ئەمە  سەركەوتووبێت. 
زۆری دەوێ������ت و من پێم وانیە بتوانین 
لەس������ەر ئەم شتانە بس������ەپێنین دەبێت 
لەسەر ئاس������تی خوارەوە كاری بكەین، 
واتە لەسەر ئاس������تی مەحەلی، لەبەر 
ئەوەی لە وڵاتدا زۆر حكومڕانێتیەكە 
لە شێوەدا دیموكراسیە، بەڵام لە واقیعدا 

بە پێچەوانەوەیە. 
* ئایا دەبێت سروشت و پێكهاتەی ئەو 
ڕەوتە چۆن بێت كە بانگەشە بۆ گۆڕان و 
چاكسازی دەكات، ئایا دەكرێت متمانە 
بەس������ەركردەیەكی پۆپۆلیستی بكرێت، 
ئایا ئەم س������ەركردەیە نابێتە هەڕەشە بۆ 

سەر سیستمە دیموكراسیەكە؟ 
- ئەوە پرسیارێكی زەحمەتە، ئەوەندەی 
م������ن دەتوانم بیڵێ������م ئەوەیە كە هەوڵی 
هاوس������ەنگكردنی دەسەڵاتەكان بدەین، 
مەبەس������تم لە س������ێ دەس������ەڵاتەكەی 
یاس������ادانان، جێبەجێكردن و دادوەرەیە، 
ك������ە دەبێ������ت هاوس������ەنگی هەبێت لە 

نێوانیاندا، ببنە چاودێر بەسەر یەكەوە، 
واتە لێپرس������ینەوە و لێپێچینەوەهەبێت، 
چونك������ە بێ بوونی ئەم هاوس������ەنگیە 
ڕەنگە دەسەڵاتی جێبەجێكردنی ئەوەندە 
بەهێز بێت بگۆڕێت بۆ دەس������ەڵاتێكی 
دیكتاتۆری و ڕەنگە لەكاتی داڕشتنی 
سیاس������ەت و بەرنامەكاندا ڕەزامەندی 

لایەنەكانی دیكە وەرنەگرێت. 
* ئای������ا ڕۆڵ������ی ڕۆش������نبیران چییە 
لەپرۆسەی چاكسازی كۆمەڵایەتیدا، بۆ 
نموونە ئایا ڕۆڵیان چییە لەڕێگەگرتن 
لەوەی سەركردە پۆپۆلیستیەكان و پارتە 
ئیسلامیەكان گەمە بەپرۆسەكە نەكەن 
بۆ بەرژەوەن������دی خۆیان و ڕێگە نەدەن 

كۆمەڵگەكە بەرەو دواوە بگەڕێتەوە؟ 
- ڕۆش������نبیران ڕۆڵێك������ی گرنگ و 
بنەڕەتی دەبین������ن، لەبەرئەوەی تاوەكو 
ئاس������تی خوێندەراوی و ڕۆش������نبیری 
بەرزتر بێ������ت، بەتایبەتی لەنێو نەوەی 
گەنجاندا، ئەوا ناتوانرێت گەشەكردنی 
كۆمەڵگەكە بەرەو دواوە بگەڕێنرێتەوە، 
ئەگەر كۆمەڵگەیەك خۆی تەرخانكردن 
ئەوا  ئەندامەكانی،  پەروەردەكردنی  بۆ 
بناخەیەكی باش بۆ ئابووری دادەنێت، 
بەو پێیە ئەمەش دەبێتە س������ەرچاوەی 
چاكس������ازی و گەشەپێدانی كۆمەڵگە 
دیموكراس������یەكان.  بەها  پەرەپێدانی  و 
من پێم وایە ئەگەر خەڵكی لە ڕووی 
ئابووریەوە س������ەربەخۆی بەدەست هێنا، 
ئەوا پت������ر وڵاتەكەیان ب������ەرەو كرانەوە 
دەبەن و دەست بە بنیاتنانی دامەزراوە 

دیموكراسیەكان و چاكسازی دەكەن. 
* دوا وت������ەت چیی������ە، بەتایبەتی كە 
لەهەرێمی كوردستاندا بەرەو هەڵبژاردن 

دەچین؟ 
- من زانیاریەكی زۆرم نییە لەس������ەر 
دۆخی كوردستان، بەڵام تەنها ئەوە دەڵێم 
كە لەچوارچێوەی بەرپرسیارێتیەكەتاندا 
بۆ خوڵقاندنی ئ������ازادی، دەبێت بواری 
ب������ەو كەس������انەش بدەن كە  ڕادەربڕین 
ڕای جیاوازی������ان هەیە لەگەڵ ئێوەدا. 
لەدیموكراس������یدا، بیروب������اوەڕی جیاواز 
هەیە، ه������ەر بواڕ ڕەخس������اندن بۆ ئەم 
جیاوازیەش دەبێتەهۆی بەرەوپێشبردنی 

كۆمەڵگەكە. 



ژمارە )737( 
2009/6/15

* ئ������ەو رۆش������نبیرانەی مەزهەب������ی 
سروش������تی و كۆمەڵایەتی بۆ شرۆڤە 
مەزندەو  تێك������ەڵ،  كۆمەڵایەتی������ەكان 
ئەگەرەكانیان بەرەهایی پیشانی خەڵك 
دەدەن، ئایا لەمەزهەبی كۆمەڵایەتیدا، 

مەزندەی رەها هەیە؟
- هۆكارەكە بۆ ئ������ەوە دەگەڕێتەوە كە 
زانایانی كۆمەڵایەتی مامەڵە لەگەڵ 
بوونەوەرێك������ی ژیر و زیرەكدا دەكەن كە 
زۆر ج������ار بەپێچەوانەی پێش������بینی و 
دواتر  دەكەن،  ڕەفتار  چاوەڕوانیەكانەوە 
سیس������تمی كۆمەڵایەت������ی زۆر ئاڵۆزە 
لەخۆدەگرێت كە  فاكت������ەر  و چەندین 
هەموی������ان لەگەڵ یەكدا كارلێك دەكەن 
و ئەم������ەش ئەوەن������دەی دیكەی كاری 

پێشبینیكردن زەحمەت دەكات. 
* ئایا پێتوانیی������ە، ئەوانەی بەوجۆرە 

لەگەڵ كێشە كۆمەڵایەتیەكان مامەڵە 
دەك������ەن، رۆڵی ئەقڵ و سیاس������یەتی 

ئەقڵانی سنووردار دەكەن؟
- ئ������ەو دەرس������ەی لەشكس������تهێنانی 
فێری  پۆزەتیڤیزم������ەوە  فەلس������ەفەی 
دەبین ئەوەیە ناكرێت بەس������ەركەوتوویی 
ڕۆل������ی ه������زر و ئەق������ڵ فەرام������ۆش 
بكەی������ت، دواتر فەلس������ەفە و ڕێبازی 
دیكە س������ەریانهەڵدا لەم ب������وارەدا، وەك 
دوای  ڕەفتارگەرایی«بیهەڤی������زم«، 
ئەمەش زۆربەی هەوڵەكان پێش������بینی 
كردنی������ان لەخۆدەگرت دەربارەی ڕەوت 
و چۆنیەتی گۆڕان، تاوەكو فرانس������س 
فۆكۆیام������ا هات و باس������ی لەكۆتایی 
مێژووكرد لەدوای كۆتای هاتنی شەڕی 
ساردەوە كە هەندێ ڕووداو پێدەچوون لە 
بەرژەوەندی ئەم تیورەبوون، بەڵام دوای 

ڕووداوەكان������ی 11ی س������ێپتەمبەر ئەم 
تیورە بێ بناخە دەرچوو. 

* گ������ۆڕان لەكۆمەڵگ������ەی لیب������رال 
دیموكرتەكان������دا جزئ������ی ی������ە، وات������ە 
ب������ۆ گۆڕان  هەن������گاو  بەتەدریج������ی 
هەڵدەگ������رن، ئایا ئەمە بۆ بێ توانایی 

سیستمەكە دەگەڕێتەوە؟ 
- زۆرێك لە فەیلەس������وفانی لیبراڵیەت 
باوەڕیان وایە ناكرێت زۆرێك لەپرس������ە 
ل������ەڕووی فەلس������ەفیەوە  گ������ەورەكان 
سروش������تی  نموونە  بۆ  یەكلابكرێنەوە، 
بەرفراوانی مرۆڤ و پرس������ی ئەخلاق 
و هت������د، دەكرێت ل������ەم چوارچێوەیەدا 
ب������اس ل������ە تاوتوێكردنی������ان بكەین بۆ 
مەسەلەی ئازادی و بیروباوەڕی ئاینی 
و س������ەركوتكردن، بۆ نموونە باس لەوە 
دەكرێت كە مرۆڤەكان لەكاتی هەبوونی 
ئازادیدا جۆرێك لەبیروباوەڕیان دەبێت كە 
سەركوتكاریدا  لەكاتی  لەوەی  جیاوازە 
باوەڕیان هەیە  ئەوە  دەیانبێت، هەروەها 
كە ناكرێت مرۆڤ������ەكان ناچاربكەیت و 
بەسەردا  كراویان  دیاری  بیروباوەڕێكی 
بس������ەپێنێت، بەڵام دەكرێ������ت لەهەندێ 
ب������وار و زەمینەدا هاوڕاب������ن و بگەنە 
بوارێكی  ئەم������ەش  كە  ڕێككەوت������ن، 
فراوانی ژیانی تایبەتی و كۆمەڵایەتی 
ناگرێت������ەوە، وات������ە دەس������تێوەردان لەو 
بوارانەدا ناكرێ������ت. بۆیە زۆرجار باس 
لەس������نوورداركردنی دەسەڵاتی دەوڵەت 
ژیان������ی  لەئاڕاس������تەكردنی  دەك������ەن 

كۆمەڵگەدا. 
* زۆرج������ار ئەو ڕەوتە سیاس������یانەی 
بیروباوەڕی ماركس������یان هەیە، هەوڵی 
دەدەن  كۆمەڵگەكە  تێكڕایی  گۆڕینی 
لەی������ەك كات������دا، واتە پش������تگیری لە 
فراوانكردنی دەسەڵاتی دەوڵەت دەكەن 
بۆ ئەم مەبەس������تە، ئای������ا ئەمە تا چ 
ڕاددەیەك گۆڕانكاری لە سەر ئەزری 

واقیعدا دروست دەكات؟ 
- م������ن پێموای������ە جی������اوازی لەنێوان 
فەیلەس������وفە ماركس������یەكاندا هەی������ە 
دەربارەی ئاست و مەودای دەسەڵاتی 
دەوڵەت، هەرچەندە لەماركسیەتدا باس 
هەرەس������هێنانی  دوای  كە  لەوەدەكرێت 
س������ەرمایەداری دەوڵەت بەرەو كۆتایی 

گلین نیوی بۆ گوڵان:

گۆڕان بەهەموو هێزێك ناكرێت، زۆر 
لەوانەی بانگەشەی گۆڕان دەكەن تەنها 

بەڵین دەدەن بەڵام پاشان هیچیان پێناكرێت

پرۆفیس������ۆر گلین نیوی ئوس������تادی زانستی فەلس������ەفەی سیاس������ەتە لەزانكۆی ئۆكسفۆرد و 
پسپۆرو تایبەتمەندە لەبواری دیراس������اتی بەراوردكاری فەلسەفەی سیاسەت و هەروەها كەسێكی 
ش������ارەزایە لەبواری عدالەت و بەه������ا كۆمەڵایەتیەكان و چەكە سیاس������یەكان، بۆ بەدوادچوونی 
میتۆدە جیاوازەكانی ش������رۆڤەی كۆمەڵایەتی، پابەندبوونی شرۆڤەگەر بەمیتۆدێكی فەلەسەفی 
تایبەتیەوە و هەوەها كاریگەری ئەمجۆرە ش������رۆڤانە لەسەر مەزندە كۆمەڵایەتییەكان، پرۆفیسۆر 

نیوی بەمجۆرە بۆ گوڵان هاتە ئاخاوتن:

كێشەكە ئەوەیە ئایا 
كێ پێناسەی گۆڕان 
و بەرەوپێشچوون 

و پێشكەوتن 
دەكات و دەبێت چ 
قوربانیەك بدرێت 
بەناوی هێنانەدی 
ئەم پێشكەوتن و 

بەرەوپێشچوونانەوە

و لەناوچ������وون دەچێت، ب������ەڵام ئەوەی 
لەماوەی س������ەدەی ڕاب������ڕدودا بەدیمان 
كرد بوون������ی دەوڵەتێكی بەهێز بووە كە 
بوارەكانی  لەتێكڕایی  دەس������تێوەردانی 
ژیاندا دەكرد و لەئێستاش������دا دەتوانین 
باك������وور بكەین  ب������ە كۆریای  ئاماژە 
ك������ە دەوڵەتێكی كۆمۆنیس������تی بەهێز 
لەئارادای������ە و كۆنتڕۆڵ������ی بوارەكانی 
ك������ردووە، ئەگەرچ������ی ڕەنگە  ژیانی 
ئەم  لەگەڵ  ڕۆژئاوا  ماركس������یەكانی 
دۆخ������ەدا هاوڕانەبن كە لەو وڵاتەدا لە 

ئارادایە. 
* ئای������ا تا چ ڕاددەیەك ئەم گۆڕانانە 
لەسەر دەستی ئەم پارتانە كە هەڵگری 
كۆمەڵگە  رادیكاڵین  ئایدۆلۆژیەتێكی 

دەگەڕێننەوە بۆ دواوە؟ 
- ئەگ������ەر ئاماژە بەوڵاتانی ئەوروپای 
ڕژێمی  ئ������ەوا  دەك������ەن  رۆژه������ەڵات 
كۆمۆنیستیەكان لەم وڵاتەدا هەرەسیان 
هێن������اوە و ڕووخاون و ئێس������تا زۆربەی 
ئەم وڵاتانە بەشێكن لەیەكێتی ئەوروپا، 
لەهەڵبژاردنەكاندا  زۆرجار  ئەگەرچی 
ئەو پارت و لایەنانە سەركەوتودەبن كە 
پێشتریش كۆمۆنیس������تی بوونە، بەڵام 
ڕەنگە ئەمە نیشانەی تەندورستبوونی 
ئەو ڕژێمان������ە بێت كە ڕێگ������ە دەدەن 
بەململانێی و بەبیروبۆچونی جیاواز. 

* بەڕێوبردن������ی كۆمەڵگە بەش������ێكە 
لەپلانی ئەن������دازەی كۆمەڵایەتی، بۆ 
كارگێڕی،  بواری  بەڕێوبردنی  نموونە 
بەڕێوبردن������ی دەوڵەت، دروس������تكردنی 
ڕێكخ������راوە مەدەنیی������ەكان، ئای������ا ئەم 
پلانان������ە چۆن دەبنە ه������ۆی گۆڕانی 
كۆمەڵگە، ڕات چیە لەسەر ئەندازەی 

كۆمەڵایەتی؟ 
- هەمیشە مشتومڕ لەسەر ئەوە كراوە 
كە دەبێت سنووری دەسەڵاتی حكومەت 
و دەوڵ������ەت چ������ی بێ������ت لەهێنانەدی 
ئامانج������ە سیاس������ی، كۆمەڵایەتی و 
ئابووریەكاندا، بەتایبەتی لەئێستادا كە 
جیهان بەسستبوون و قەیرانی ئابووریدا 
دەڕوات، ب������ۆ نموون������ە لەڕوانگ������ەی 
گرتنەدەستی  لەكاتی  سۆشیالیستیەوە 
دەسەڵات و دەوڵەتدا دەتوانرێت كار بۆ 
جێبەجێكردنی ئ������ەو بەرنامەیە بكرێت 

دەهێننەدی،  ئامانجەكان  تێكڕایی  كە 
ب������ەڵام ئەمە زیاتر بەڵێ������ن بوو لەوەی 
ڕاس������تەقینەبێت.  بەرنامەیەك������ی 
كێش������ەكە ئەوەیە ئایا كێ پێناس������ەی 
گۆڕان و بەرەوپێش������چوون و پێشكەوتن 
دەكات و دەبێ������ت چ قوربانیەك بدرێت 
بەن������اوی هێنانەدی ئەم پێش������كەوتن و 

بەرەوپێشچوونانەوە. 
ڕۆژئ������اوادا  لەدیموكراس������یەتی   *
گۆڕان و چاكس������ازی پرۆس������ەیەكی 
بەردەوامن، بەڵام چەند مەس������ەلەیەك 
وەك  دەمێنن������ەوە،  نەگ������ۆڕی  ب������ە 
بنیاتنانی دامەزراوە دیموكراسیەكان و 
دامەزراوە قەزائییەكان، واتە ئاس������ت و 
مەودای گۆڕانەكە چەند بێت، بەڵام 
ناگۆڕێت.  دیموكراس������یەكە  سیستمە 
گۆڕانەكان  ڕۆژهەڵاتیشدا  لەوڵاتانی 
ناهێڵنەوە،  بەنەگۆڕی  ش������تێك  هیچ 
لەنێویاندا سیس������تمە دیموكراس������یەكە 
و دامەزراوەكان������ی حكوم������ەت، ئایا 
ه������ۆكاری ئ������ەم جیاوازیان������ە بۆچی 

دەگەڕێنیتەوە؟ 
- ڕاس������تە دیموكراسییەكانی وڵاتانی 
ڕۆژئاوا س������ەقامگیرن، بەڵام زۆرجار 
موبالەغە لەبوونی ئەم سەقامگیریەدا 
ك������راوە، بۆ نموونە هەن������دێ جار ئەم 
و  بوونەتەوە  پێچەوانە  دیموكراسیەتانە 
گۆڕاون بۆ فاشیەت و نازیەت، هەروەك 
لە هەردوو وڵاتی ئیتاڵیا و ئەڵمانیادا 
بەدیم������ان كرد، بەو پێی������ە من پێموایە 
تەنان������ەت لەئەوروپا و ئەمەریكاش������دا 

كەموك������وڕی لەدیموكراس������یدا هەیە. 
لەلایەك������ی دیك������ەوە دامەزران������دن و 
چەس������پاندنی دیموكراسیەتی ڕۆژئاوا 
كولتوورێكی  ك������ە  وڵاتان������ەدا  ل������ەو 
دوورودرێژی دیموكراسیان نییە كارێكی 
قورس������ە، بەتایبەتی ئەو وڵاتانەی كە 
لەس������ەردەمی كۆڵۆنیاڵیدا داگیركران، 
بۆ نموون������ە لەئەفریقیادا، كە زۆرجار 
دروس������تكردنی قەوارە سیاس������ییەكان 
ڕەچاوی دۆخی وڵاتەكەی نەدەكرد و 
دواتر چەندی������ن ناكۆكی و پێكدادانی 

ناوخۆییان لێدەكەوتەوە. 
* ئایا چ������ۆن دەتوانی������ن كولتووری 
دیموكراس������ی لەكۆمەڵگ������ەدا ب���ڵ��او 

بكەینەوە؟ 
- من پێموایە پەروەردە سەرچاوەیەكی 
گرنگە بۆ ئ������ەوەی بتوانین لەڕێیەوە 
هەڵبس������تین بە چاندن و چەسپاندنی 
بەها و بنەما كولتووریەكان و پابەندوون 
پێشمەرجی  ئەمە  پێیانەوە، كە ڕەنگە 

هێنانەدی دیموكراسی بێت. 
* دوا وتەت چییە بەتایبەتی كە بڕیارە 
هەڵبژاردنی  كوردس������تاندا  لەهەرێمی 
ئەنجامبدرێ������ت، ئایا ل������ەم ڕووەوە چ 

ڕاسپاردەیەكت بۆ ڕاگەیاندن هەیە؟ 
- من هیوادارم قەوارەیەكی سیاس������ی 
هەرچەند  دابمەزرێت،  لەكوردس������تاندا 
م������ن دەزانم ئەمە لەئاین������دەی نزیكدا 
ڕوونادات، بەڵام ئومێد دەكەم لەگەڵ 
لەئێراقدا  دیموكراسی  بەرەوپێشچوونی 

ئەم پرۆسەیە خێراتر بكرێت.  

پەروەردە 
سەرچاوەیەكی 

گرنگە بۆ ئەوەی 
بتوانین لەڕێیەوە 

هەڵبستین 
بە چاندن و 
چەسپاندنی 
بەها و بنەما 
كولتووریەكان 
و پابەندوون 
پێیانەوە، كە 
ڕەنگە ئەمە 
پێشمەرجی 
هێنانەدی 

دیموكراسی بێت

ڕاستە 
دیموكراسییەكانی 
وڵاتانی ڕۆژئاوا 

سەقامگیرن، بەڵام 
زۆرجار موبالەغە 

لەبوونی ئەم 
سەقامگیریەدا 

كراوە، بۆ نموونە 
هەندێ جار ئەم 
دیموكراسیەتانە 

پێچەوانە 
بوونەتەوە و 

گۆڕاون بۆ فاشیەت 
و نازیەت

ئەگەر لەمێژووی 
یەكێتی سۆڤیەت 
بڕوانین، ئەوە 
بەدی دەكەین 
كە ماركسیەت 
نەیتوانیوە 

گۆڕانێكی گەورە 
لەكۆمەلگەی 

ڕووسیدا 
دروستبكات، 
لەگەڵ ئەوەی 

پێشتریش 
ڕوسیا بەگۆڕانی 
توندوتیژئامێزدا 
تێپەڕیوە، وەك 
شەڕی ناوخۆ و 
شۆرش و دواتر 
سەركوتكاری 
كۆمۆنیستی

*كاتێك باس������ی گۆڕان دەكرێت، هەموو 
كەس خواس������تی گۆڕانی هەی������ە، بەڵام 
ئ������ەو هێزەی توان������ای گۆڕان������ی هەیە، 
تایبەتمەندی خ������ۆی هەیە، ئایا دەتوانین 

ئەم تایبەتمەندییە دەستنیشان بكەین؟
- ل������ە ڕاس������تیدا زەحمەت������ە بتوانین ئەوە 
دەستنیش������ان بكەی������ن، هۆكارەكە بۆ ئەوە 
مرۆیی  كۆمەڵگ������ەی  كە  دەگەڕێت������ەوە 
زۆر ئاڵۆزترە لەجیهانی سروش������تی. ئەمە 
پێماندەڵیت ناتوانین مەزندەی ئەوە بكەین 
كە ئاین������دەی گۆڕان چی دەبێت، هەندێ 
ج������ار گ������ۆڕان ڕوودەدات و هەندێ جار 
ڕوونادات، بۆ نموونە ئەو گۆڕانكاریانەی 
ل������ەدوای دەس������تبەكاربوونی ئۆباماوە لە 
وڵاتە یەكگرتوەكانی ئەمەریكادا ڕوویاندا 
ڕەنگدانەوەی لەسەر تێكڕایی جیهان هەبوو، 
كە ئەگەری ئەوە هەیە گۆڕانگاری دیكە 

لەم چەشنە ڕووبدات. 
* باسی باراك ئۆبامات كرد وەك یەكێك 
لەو سەركردانەی كە بانگەشەی گۆڕانی 
دەكرد، ب������ەڵام گۆڕانەكانی ئۆباما جزئی 

بوون، ئایا ئەمە سروش������تی لیبرالیزمە وا 
پێویس������ت دەكات، یان خۆی هەر توانای 
ریش������ەیی پێ  ئەوەندەی������ە و گۆڕان������ی 

ناكرێـت؟
- ڕەنگ������ە هۆكارەكە ئەوەبێ������ت كە ئەوان 
زیات������ر واقیعبین������ن، درك ب������ەوە دەك������ەن 
ك������ە ناتوانرێ������ت لەیەك كات������دا تیكڕایی 
كێشەكان چارەسەربكرێت، ئەمە ئەزموونە 
مێژووییەكانی������ش پاڵپش������تی لێ������دەكات، 
ب������ۆ نموون������ە لەوڵات������ە یەكگرتوەكان������ی 
ئەمەریكادا مەس������ەلەی بەدەس������تهێنانی 
مافی ڕەشپێستەكان بەڕەوتێكی لەسەرخۆ 
ڕووی������دا، كە ل������ەو ماوەیەدا ئەو یاس������ا 
فیدراڵیانە هەڵوەشانەوە كە پەیوەست بوون 
بەمەسەلەی جیاكاریی دژی ڕەشپێستەكان 
و جیاكردنەوەیان لە قوتابخانەكاندا لەگەڵ 
سپی پێستەكاندا، هەروەها ئەو یاسایانەی 
ك������ە ڕێگربوون لە دەنگدانی������ان. بەهەمان 
ش������ێوە حاڵی حازر كە ئۆباما س������ەرقاڵی 
ئەوەیە گۆڕانكاری گەورە لە ڕۆژهەڵاتی 
ناوەڕاستدا دروستبكات و هەوڵی ئەوەدەدات 

ئیس������رائیل ڕازی ب������كات بەڕاگرتن������ی 
دروستكردنی كۆمەڵگە جوولەكەنیشنەكان، 
ئەگەر بتوانێت ئەمە بەدەس������تبهێنێت ئەوا 
بچووكە،  گۆڕانێكی  ئەوەی  س������ەرەڕای 
ب������ەڵام ڕێگەخۆش دەكات ب������ۆ گۆڕانی 
درێژخای������ەن و دروس������تكردنی دەوڵەت������ی 
هەوڵی  ئەگ������ەر  ب������ەڵام  فەلەس������تینی، 
چارەس������ەركردنی تێكڕایی كێشەكان بدات 

لەیەك كاتدا ڕەنگە سەركەوتوو نەبێت. 
ئایدۆلۆژی  پاش������خانێكی  * ئەوان������ەی 
رادیكاڵیانەیان هەیە بانگەشە بۆ گۆڕانی 
ریش������ەیی و تێكەڵكردن������ی كۆمەڵگ������ەو 
دەوڵەت دەكەن، ئایا گۆڕانی ریش������ەیی و 

سەرتاسەری كاریگەر و باشتر نییە؟
- م������ن پێموای������ە گۆڕان������ی بچ������ووك و 
لەسەرخۆ پتر كاریگەری و كاراییان هەیە 
لەم������ەودای دووردا، ب������ۆ نموونە ئەگەر 
لەمێژووی یەكێتی سۆڤیەت بڕوانین، ئەوە 
بەدی دەكەین كە ماركس������یەت نەیتوانیوە 
گۆڕانێكی گەورە لەكۆمەلگەی ڕووسیدا 
دروس������تبكات، لەگەڵ ئەوەی پێش������تریش 
توندوتیژئامێ������زدا  بەگۆڕان������ی  ڕوس������یا 
تێپەڕیوە، وەك ش������ەڕی ناوخۆ و شۆرش و 
دواتر س������ەركوتكاری كۆمۆنیستی، واتە 
هێشتا كۆمەڵگەی ڕووسی لە زۆر ڕووەوە 
ب������ە بەراورد  كۆمەڵگەیەك������ی تەقلیدییە 
هێش������تا  ڕۆژئاواییەكان،  كۆمەڵگ������ە  بە 
نایەكس������انیەكی زۆر لەكۆمەڵگەدا بوونی 
هەیە، كە ئەم نایەكس������انیە لەڕابردووشدا 

بوونی هەبوو. 
* با پرس������یارەكەمان بەو ج������ۆرە بكەین 
ئایا ئ������ەم جۆرە گۆرانە تاچەند كۆمەڵگە 

دەگێرێتەوە بۆ دواوە؟
- لەڕاس������تیدا زەحمەتە بۆ كەسێكی وەك 
من كە دوورم ل������ەو كۆمەڵگەیانەوە بتوانم 
هەڵس������ەنگاندنێكی ورد بك������ەم، ب������ەڵام 
لەگەڵ ئەوەش������دا ئەم������ە لەوڵاتێكەوە بۆ 
وڵاتێك������ی دیك������ە جی������اوازە، ئەگەرچی 
لەهەندێ وڵاتدا ڕژێمە سیاسیەكە و پارتە 
سیاسیەكان ڕێگایان بەگۆڕان داوە، بەڵام 
زۆرج������ار گۆڕانی ڕواڵەت������ی بوونە، نەك 
ڕاستەقینە، هەروەك پێشتر ئاماژەم پێكرد 
بۆ هەڵس������ەنگاندێكی قووڵی دۆخی ئەم 
وڵاتانە دەبێت پتر لێیان نزیك بیت، چونكە 
تێگەیشتن لەكۆمەڵگەی مرۆیی زەحمەتە 
چ جای ئەوەی هەوڵی پێش������بینكردنیان 

بدەیت. 
بەش������ێكە  بەڕێوبردن������ی كۆمەڵگ������ە   *

مۆرگان كۆسر بۆ گوڵان:

ئەوانەی بانگەشەی گۆڕانی ریشەیی 
دەكەن لەبنەڕەتدا گۆڕانیان پێناكرێت

پرۆفیس������ۆر مۆرگان كۆس������ر ئوستادی مێژوو و زانس������تی كۆمەڵایەتییە لەزانكۆی كالیفۆرنیا، 
پس������پۆرو تایبەتمەندە لەس������ەر ئەخلاق و بەها كۆمەڵایەتییەكان، هەرەرها كتێبێكی لەس������ەر نیو 
 The New Post modern Southern Political(پۆس������ت مودێرنە نووس������یو ە
History( بۆ قسەكردن لەسەر مێژوو و زانستە كۆمەڵاتیەكان و بەدواداچوونی رەوتی گۆڕان 

لەمێژوودا پرۆفیسۆر مۆرگان بەمجۆرە رای خۆی بۆ گوڵان دەربڕی:

* ڕاستە شیكردنەوە مێژوییەكان بۆ گۆڕانە 
زانایانی  كۆمەڵایەتییەكان دەكرێ������ن، بەڵام 
مەزهەبی سروشتی گەشەكردنی كۆمەڵگە 
گرێدەدەنەوە بەقۆناخە مێژوییەكەوە، ئایا لەم 

حاڵەتەدا ئایندەی گۆڕان چی دەبێت؟ 
دام������ەزراوە  و  كۆمەڵگ������ە  و  م������رۆڤ   -
مرۆییەكان بەچەش������نێك ئاڵ������ۆزن، كە زۆر 
زەحمەتە پێش������بینی چۆنیەت������ی ڕەفتاری 
مرۆڤەكان بكرێت. باشترین شتێك كە بۆمان 
بڕوانین،  لەڕاب������ردوو  بەوردی  ئەوا  بكرێت، 
لێ������ی بكۆڵین������ەوە، بۆئ������ەوەی بگەینە ئەو 
دەرئەنجامەی كە ئایا ئەو ڕەوت و ئاراستانەی 
ڕاب������ردوو لەداهاتوودا دووبارە دەبنەوە یان نا. 
لەبەرئەوەی ئەو چەمك������ەش لەئارادایە كە 
ئەوانەی بەش������ێوەیەكی دیاریكراو لەمێژوودا 
ڕەفتاریان كردووە، هەر هەمان شێوە دووبارە 

دەكەنەوە لە ئایندەشدا. 
* بۆچی لەدیموكرات������ی لیبرالیدا جوزئی 
تێكڕایی  بۆچی  چارەسەردەكات،  كێشەكان 

ئەم كێشانە پێكەوە چارەسەر ناكات؟ 
لیبراڵی������ەوە  دەس������تووری  لەڕوانگ������ەی   -
گرنگترین چەمك سەروەری یاسایە، لەگەڵ 
جیاكردنەوەی ئاین لەدەسەڵات، لەبەرئەوەی 
توندوتیژی تائیفی گەورەترین هەڕەش������ەیە 
بۆ سەر سەروەری یاسا. بەلەبەرچاوگرتنی 
ئاڵۆزی سروش������ت و پێكهات������ەی مرۆڤ، 

پێ������م وایە دەبێ������ت بە ڕەوتێكی لەس������ەرخۆ 
گۆڕان������گاری بكەی������ن، چونك������ە ئەم������ە 
مەترس������ی  كەمكردن������ەوەی  دەبێتەه������ۆی 

ئەنجامدانی هەڵەی گەورە. 
* بەڕێوبردنی كۆمەڵگە بەش������ێكە لەپلانی 
ئەن������دازەی كۆمەڵایەت������ی، ب������ۆ نموون������ە 
بەڕێوبردنی  كارگێڕی،  بواری  بەڕێوبردنی 
ڕێكخ������راوە  دروس������تكردنی  دەوڵ������ەت، 
مەدەنیی������ەكان، ئای������ا ئ������ەم پلانان������ە چۆن 
دەبنەهۆی گۆڕانی كۆمەڵگە؟ ئەی ڕات 

لەسەر چییە ئەندازەی كۆمەڵایەتی؟ 
- پێموایە پرۆسەی دەستكاریكردنی ئەندازەی 
لەمەترس������یە،  پڕ  كارێكی  كۆمەڵایەت������ی 
لەبەرئەوەی زۆرجار دەبێتە هێرش بۆس������ەر 
ئەمە  لەبەرئ������ەوەی  تاكەكەس������ی،  ئازادی 
لەلایەن  لەخۆدەگرێت  ناچارك������ردن  زۆرجار 
حكومەتەوە، ئەمەش پێش������ێلكردنی ئازادی 
تاكەكەسیە. بەو پێیە من بە ڕێگاچارەیەكی 

باشی نازانم. 
* ئایا سەروەری یاسا تاچەند میكانیزمی 

گۆرانكاری بەردەوام فەراهەم دەكات؟
- من پێموایە هەر كاتێك س������ەروەری یاسا 
چەسپێنرا، ئەوا بەرەپێشچوون و گەشەكردن 
ڕوودەدات، بێ بوونی س������ەروەری یاسا، نە 
گەشەكردن و نە ئازادی بوونیان نابێت. دەبێت 
دەسەڵات لە دامەزراوەكاندا جێگیربكرێت. 

* ئایا ڕۆڵی ڕۆشنبیران چیە لە پرۆسەی 
چاكسازی كۆمەڵایەتیدا ؟ 

- ڕۆڵ������ی ڕۆش������نبیران ئەوەیە خەڵكی هان 
هەبێت  ڕەخنەگرانەیان  بیركردنەویەكی  بدەن 
دەرب������ارەی ئەوەی ڕوودەدات و پرس������یاری 

لەبارەوە بكەن. 
* ئایا دەبێت ڕاگەیاندن چی بكات؟

- من باوەڕم وایە دەبێت هەمان ڕۆڵ ببینێت 
و حكومەت بخاتە بەردەم بەرپرسیارێتیەكانی 
خۆی. گرنگترین ش������ت ئەوەیە كە پابەندبن 
بەسەروەری یاسا، بەدەستوور و بە دامەزراوە 

بەرپرسیارەكانەوە. 

كریستۆفەر مانفرێدی بۆ گوڵان:
پرۆسەی دەستكاریكردنی ئەندازەی كۆمەڵایەتی كارێكی پڕ 
لەمەترسیە، زۆرجار دەبێتە هێرش بۆ سەر ئازادی تاكەكەس

پرۆفیسۆر كریستۆفەر مانفریدی ئوستادی فەلسەفەی سیاسەتە لەزانكۆی ماكگیل و پسپۆرو تایبەتمەندە 
لەبەراوردكردنی دەستووری و عەدالەتی سیاسی، بۆ قسەكردن لەسەر گۆڕان لەسیستمە سیاسیەكاندا و 
چۆنیەتی گۆڕان لەكۆمەڵگادا، پرۆفیسۆر مان فرێدی بەمجۆرە سەرنجەكانی خۆی بۆ گوڵان خستەڕوو.

بۆ  كۆمەڵایەتی،  ئەن������دازەی  لەپلان������ی 
نموون������ە بەڕێوبردنی ب������واری كارگێڕی، 
بەڕێوەبردن������ی دەوڵ������ەت، دروس������تكردنی 
ڕێكخراوە مەدەنیی������ەكان، ئایا ئەم پلانانە 
چۆن دەبنە هۆی گۆڕانی كۆمەڵگە، ڕات 

چییە لەسەر ئەندازەی كۆمەڵایەتی؟ 
ناتوانین پلانێكی گشتی  - لەڕاس������تیدا 
تێكڕای������ی  بەس������ەر  ك������ە  بخەین������ەڕوو 
كۆمەڵگەكان������دا جێبەج������ێ ببێت، بەڵكو 
ه������ەر  تایبەتمەن������دی  و  دۆخ  دەبێ������ت 
كۆمەڵگەی������ەك بەجی������ا لەبەرچاوبگرین، 
چونك������ە پلانەك������ە دەوەستێتەس������ەر ئەو 
بوونیان  لەكۆمەڵگ������ەدا  س������ەرچاوانەی 
هەیە، هەروەها لەسەر ئاستی گەشەكردن 
و بەرەوپێش������چوونی ئابووری، بۆ نموونە 
حاڵ������ی ح������ازر لەبەر بوونی سس������تبونی 
ئابووری جیهان ئەنجامدانی گۆڕانكاریی 

زەحمەت بووە. 
* لەدیموكراسیەتی ڕۆژئاوادا گۆڕان و 
چاكسازی پرۆسەیەكی بەردەوامن، بەڵام 
چەند مەسەلەیەك بەنەگۆڕی دەمێننەوە، 
لەوڵاتانی ڕۆژهەڵاتیشدا گۆڕانەكان هیچ 
ش������تێك بەنەگۆڕی ناهێڵنەوە، لەنێویاندا 
دامەزراوەكانی  و  دیموكراسیەكە  سیستمە 
حكومەت، ئای������ا هۆكاری ئەم جیاوازیانە 

بۆچی دەگەڕێنیتەوە؟ 
- بنیاتنان و چەس������پاندنی دیموكراس������ی 
كارێكی یەكجار قورسە، ئەمە لەئەمەریكا 
و وڵاتانی ئەوروپاش������دا بەهەمان ش������ێوە 
لەبەرئەوەی  بوو،  زەحمەت  پرۆس������ەیەكی 
دیموكراسی ئامادەیی نوخبەی دەسەڵاتدار 
لەخۆدەگرێت بۆئەوەی دەس������ت لەدەس������ت 

هەڵبگرن. 
* دوا وت������ەت چییە بەتایبەتی كە بڕیارە 
لەهەرێمی كوردستاندا هەڵبژاردنی ئەنجام 

بدرێت؟ 
دووركەوتن������ەوە  و  س������ەقامگیری   -
لەتوندوتیژی گرنگ������ن بۆ ئەوەی عێراق 
گەش������ەبكات،  دووردا  م������ەودای  ل������ە 
كوردس������تانیش تا ڕاددەی������ەك ئۆتۆنۆمی 
بەدەس������تهێنا و هەرێمێك������ی ئاس������ایش و 
ئارامە، بەڵام ناتوانێت خۆی لە عێراق و 
دەوروبەر داببڕێت، لەبەرئەوە من هیوادارم 
ئۆتۆنۆمی زیاتر بەدەستبهێنن و ئەمەش 
ئەركێكی قورس������ە، چونك������ە ئێمەش لە 
بەڵام  بووینەوە،  ڕووب������ەڕووی  ئەمەریكا 
هیوای س������ەركەوتنتان بۆ دەخوازم و من 

بەئیعجابەوە لە ئێوە دەڕوانم. 

جێی سەرسوڕمان 
نییە كە ناتوانرێت 
پێشبینی ئایندەی 
مرۆڤ بكرێت، 

بەچەشنی ئەوەی 
پێشبینی كەشوهەوا 
دەكرێت. بۆ نموونە 
ڕووداوی خۆرگیران 
دیاردەیەكی سادەیە 

كە ڕوودەدات 

* شیكردنەوەی كۆمەڵایەتی بەمیتۆدی 
هیستیرۆسیزم، واتە بەمیتۆدی زانستی 
سروش������تی، هەمان ئەو مەزندە رەهایانە 
دەدەن بەدەس������تەوە، وەك ئەوەی زانایەكی 
سروشتی پێشبینی مانگ گیران بكات، 
بەڵام مەزندە بۆ شرۆڤە كۆمەڵایەتییەكە 
راست دەرناچێت. . ، ئایا هۆكاری ئەمە 

بۆچی دەگەرێتەوە؟
- كاتێ������ك پێش������بینیە كۆمەڵایەتییەكان 
لەس������ەر بنەم������ای ڕووداوە مێژووییەكان 
بنی������ات دەنرێن، واتە پەن������ا بۆ میتۆدی 
یاسا سروشتیەكان  سروشتی دەبەن بەڵام 
مێژوییان نییە. هەربۆیە ڕاستە شیكردنەوە 
مێژوییەكان بۆ گۆڕانە كۆمەڵایەتیەكان 
دەكرێ������ن، ب������ەڵام زانایان������ی مەزهەبی 
كۆمەڵگ������ە  گەش������ەكردنی  سروش������تی 

گرێدەدەن������ەوە بەقۆناخ������ە مێژوییەكەوە، 
ئەم ش������یكردنەوەیەش چەند پێشبینیەكی 
تێیدا  كە  بەرهەمدەهێنێ������ت  دیاریك������راو 
س������نوورداردەبن،  ئەقڵانیەكان  ئەگ������ەرە 
ئەم������ەش واتە نەتوانرێت پێش������بینیەكی 
ڕاس������ت و دروس������ت بكرێت، لەبەرئەوەی 
سیستمەكە زۆر ئاڵۆزە، هەروەها دامەزراوە 
مرۆیی������ەكان بە پێچەوانەی سیس������تمی 
كەشناسیەوە ئەوەندە ئاڵۆزن كە ناتوانرێت 
پێش������بینی تێیدا بكرێت، لەبەرئەوە جێی 
سەرسوڕمان نییە كە ناتوانرێت پێشبینی 
ئاین������دەی مرۆڤ بكرێت، بەچەش������نی 
ئەوەی پێشبینی كەشوهەوا دەكرێت. بۆ 
نموونە ڕووداوی خۆرگیران دیاردەیەكی 

سادەیە كە ڕوودەدات. 
* بەبۆچوون������ی تۆ ئەوجۆرە ش������رۆڤانە 

تاچەن������د جیگ������ەی متمان������ەو تێڕامان 
وهەڵوەستە لەسەر كردنن؟

- تەنان������ەت لەوڵات������ە یەكگرتوەكان������ی 
ئەمەریكاش������دا مەس������یحی لیب������راڵ و 
مەسیحی ئوس������وڵیمان هەیە، واتە ئەمە 
پەیوەس������ت نییە ب������ەوەی بەش������ێك بێت 
لەكولتووری ڕۆژئاوا، یان بەشێك نەبێت 
ل������ەو كولت������وورە. زۆرج������ار هەوڵدەدرێت 
بەش������ێوەیەكی تایب������ەت جەخت لەس������ەر 
تەنه������ا چەمكێك بكرێت������ەوە، بۆ نموونە 
پلاتۆ هەوڵیدا كە تێكڕایی بیروباوەڕەكان 
ڕێكبكەون لەس������ەر چەمكی باشە. من 
پێموایە لەزانس������تدا هەوڵی ئەوە دەدرێت 
كە تیورێ������ك دابهێنرێت و دابڕێژرێت كە 
شیكردنەوە بۆ تێكڕایی دیاردەكان بكات، 
بەڵام ڕەنگە ئەمە كارێكی كردەنی نەبێت 
لەبوارەكان������ی دیكەدا، ب������ەلای كەمەوە 

لەفەلسەفەدا. 
* زۆرج������ار ئ������ەو ڕەوتە سیاس������یانەی 
بیروب������اوەڕی ماركس������یان هەیە، هەوڵی 
كۆمەڵگەك������ە  تێكڕای������ی  گۆڕین������ی 
دەدەن لەی������ەك كاتدا، واتە پش������تگیری 
لەفراوانكردن������ی دەس������ەڵاتی دەوڵ������ەت 
دەكەن بۆ ئەم مەبەس������تە، ئایا ئەمە تاچ 
ئەزری  لەس������ەر  ڕاددەیەك گۆڕانكاری 

واقیعدا دروستدەكات؟ 
ئایدۆلۆژیان������ەی  ئ������ەم  لەڕاس������تیدا   -
هەوڵیان������دا وەڵامیان ب������ۆ تێكڕایی پرس 
و مەس������ەلەكان هەبێت زۆر سەركەوتوو 
نەبوونە، نە ئایدۆلۆژیەتی ماركس������ی و 
ن������ە موحافیزكارە نوێی������ەكان لەم بوارەدا 
سەركەتووبوونە، بەو پێیە دەبێت شێوازی 
پراگماتی بگرینەبەر بۆ كێش������ەكان، بۆ 
نموونە، مەرج نییە شێوازێكی دیاریكراو 
بۆ چارەس������ەركردنی كێش������ەیەك هەمان 
دیكەدا  كێش������ەكانی  لەگەڵ  سەركەوتن 

بەدەست بهێنێت. 
* ئایا تا چ ڕاددەی������ەك ئەم گۆڕانانە 
لەس������ەر دەس������تی ئەم پارتانە كۆمەڵگە 

دەگەڕێننەوە بۆ دواوە؟ 
ئەمەریكادا  یەكگرتوەكان������ی  لەوڵاتە   -
هەندێ جار ئۆباما بەوە تۆمەتبار دەكرێت 
كە ئیش������تراكیە و تەنان������ەت هەندێجار، 
بەفاشیستیش������ی دادەنێن، م������ن پێموایە 
ئەم������ە هەڵەیە و پەیوەس������تە بەو ڕوانگە 
بۆ  لێ������وەی دەڕوانین،  ئایدۆلۆژیەوە كە 
نموونە ئەگ������ەر باوەڕمان وابێت هەرچی 

جیفری بیل بۆ گوڵان:

ئەوانەی بەمیتۆدی هیستۆرسیزم 
شرۆڤەی كۆمەڵ دەكەن چەند 

پێشبینیەك بەرهەمدەهێنن، بەڵام ئەگەرە 
ئەقڵانیەكان سنوورداردەبن

پرۆفیس������ۆر جیفری بێڵ ئوستادی مێژوو و زانستی سیاس������ەتە لەزانكۆی باشوری رۆژهەڵاتی 
لیویسۆنا )Southeastern Louisiana University( پسپۆرو تایبەتمەندە لەسەر 
فەلس������ەفەی سەدەی بیس������ت لەئەوروپاو مێژووی رۆش������نیرانی وەك دیلوز و نیچە و سیپینۆزا، 
هەروەها تایبەتمەندە لەفەلس������ەفەی زمان و زانس������ت و سیاسەتیشدا. سەبارەت بەڕەوتی مێژووی 
گۆڕانە كۆمەڵایەتییەكان و بایەخی مێژوو لەسەر رەوتی گۆڕانەكان و جیاوازی لەگەڵ گۆڕانی 

ئەقڵانیدا، پرۆفیسۆر بیڵ بەمجۆرە رای خۆی بۆ گوڵان دەبڕی:

هیتلەریش 
بانگەشەی ئەوەی 

دەكرد كە بۆ 
باشتركردنی 

ژیان دەستكاری 
ئەندازەی 

كۆمەڵایەتی 
دەكات، بەڵام من 
پێموایە دەبێت 

حكومەت دەسەڵاتی 
دابینكردنی 
چاودێری 

تەندروستی و 
خۆشگوزەرانی 

هەبێت، بۆ ئەوەی 
ژیان باشتر بكات. 
دووپاتی دەكەمەوە 
ئەمە پەیوەستە 
بەوەی كە دەبێت 
لەڕوانگەیەكی 
پراگماتیەوە 

هەڵسوكەوت بكەین 
نەك ئایدۆلۆژی

حكومەتی دەی������كات هەڵەیە، ئەوا ئەمە 
خۆی لەخۆیدا كێش������ەیە، بەهەمان شێوە 
ئەگەر باوەڕمان وابێت كە دەبێت دەوڵەت 
ئەوەندە دەسەڵاتی فراوان بێت كە تێكڕای 
ب������وارەكان كۆنتڕۆڵ بكات، وەك یەكێتی 
سۆڤیەتی جاران، لەگەڵ ئەوەشدا مەرج 
نییە لەئێس������تادا، بەتایبەتی بەهۆی ئەو 
قەیران������ە ئابووریەی دروس������تبووە ڕۆڵی 

زیاتری حكومەت مایەی كێشە بێت. 
* بەڕێوبردن������ی كۆمەڵگ������ە بەش������ێكە 
لەپلان������ی ئەن������دازەی كۆمەڵایەتی، بۆ 
ب������واری كارگێڕی،  نموونە بەڕێوبردنی 
دروس������تكردنی  دەوڵەت،  بەڕێوبردن������ی 
ڕێكخ������راوە مەدەنییەكان، ئایا ئەم پلانانە 
چۆن دەبنە ه������ۆی گۆڕانی كۆمەڵگە؟ 
دی������دی ئێوە چیی������ە لەس������ەر ئەندازەی 

كۆمەڵایەتی؟ 
- ئەمە پرس������یارێكی باشە و ڕەنگە من 
وەڵامێكی باشم نەبێت بۆی، لەبەرئەوەی 
هیتلەریش بانگەش������ەی ئەوەی دەكرد كە 
بۆ باشتركردنی ژیان دەستكاری ئەندازەی 
كۆمەڵایەت������ی دەكات، بەڵام من پێموایە 
دابینكردنی  دەسەڵاتی  حكومەت  دەبێت 
خۆشگوزەرانی  و  تەندروستی  چاودێری 
هەبێت، بۆ ئەوەی ژیان باش������تر بكات. 
دووپاتی دەكەمەوە ئەمە پەیوەستە بەوەی 
پراگماتیەوە  لەڕوانگەیەك������ی  دەبێت  كە 
هەڵس������وكەوت بكەین نەك ئایدۆلۆژی. 
لەگەڵ ئەوەشدا من پێم وایە دەستكاری 
كاریگەر  ئەندازەی كۆمەڵایەتی  كردنی 
دەبێ������ت ئەگەر بووە هۆی باش������تركردنی 

ه������ەل و مەرجی ژی������ان، ب������ەڵام نابێت 
بەس������ەر  و  حازرهەبێت  ئایدۆلۆژیایەكی 

واقیعەكەدا جێبەجێی بكەین. 
* دامەزراوەكان لەسیس������تمی دیموكراتی 
دەگۆڕێت  ئ������ەوەی  نەگ������ۆڕن،  رۆژئاوا 
كەس������ەكانن، بەڵام لەرۆژهەڵات لەگەڵ 
بانگەش������ەی گۆڕان، هیچ شتێك نەگۆڕ 

نابێت، هۆكاری ئەم جیاوازیە چییە؟
- لەزۆرب������ەی وڵاتان������ی ڕۆژهەڵات������دا 
كولتوورێكی دورودرێژی دیموكراس������ی و 
دامەزراوە دیموكراس������ییەكان بوونی نییە، 
لە بری ئ������ەوە كولتوورێكی درێژخایەنی 
لەئارادایە  بەهێز  تاكڕەوی  سەركردەیەكی 
ك������ە زۆرج������ار بەهێزب������وون و ڕووخانی 
دەوڵەتەك������ە گرێدراوە بەم س������ەركردەیەوە، 
بەڵام لەگەڵ ئەوەش������دا لە ئەمەریكاشدا 
لەسەرەتادا دامەزراوە دیموكراسیەكان زۆر 
كارانەبوون لەپاراستنی مافی تاكەكان و 
ڕێگەگرتن لەگەندەڵی، هەرچەندە هەندێ 

كەس باوەڕیان وایە ئێستاش كارا نین. 
* ئایا دەبێت سروشت و پێكهاتەی ئەو 
ڕەوتە چۆن بێت كە بانگەشە بۆ گۆڕان 
و چاكسازی دەكات، ئایا دەكرێت متمانە 
بكرێت،  پۆپۆلیستی  بەس������ەركردەیەكی 
ئایا ئەم س������ەركردەیە نابێتە هەڕەشە بۆ 

سەر سیستمە دیموكراسیەكە؟ 
- ئەم������ە پرس������یارێكی باش������ە، چونكە 
ئۆبام������اش س������ەركردەیەكی جەماوەری 
و كاریزمی بوو، بەڵام سیس������تمەكە لەم 
نەتوانێت  بەشێوەیەكە كە ڕەنگە  وڵاتەدا 
دوای چ������وار س������اڵی دیكە دەس������ەڵات 

بگرێتەوەدەست. كێشەكە ئەوەیە لەوڵاتانی 
دیك������ەدا كولتوورێك������ی دوورودرێ������ژی 
دیموكراس������ی بوونی نییە، بۆ نموونە لە 
هایتی، یان لە ڕوس������یا، ئەمە لەكاتێكدا 
بەبنیاتنانی  گرێدراوە  ئێوە  پرسیارەكەی 

دامەزراوە دیموكراسیەكانەوە. 
* ئای������ا ڕۆڵ������ی ڕۆش������نبیران چی������ە 
لەپرۆسەی چاكسازی كۆمەڵایەتیدا، بۆ 
نموونە ئایا ڕۆڵی������ان چیە لەڕێگەگرتن 
لەوەی سەركردە پۆپۆلیستیەكان و پارتە 
ئیس���ل��امیەكان گەمە بەپرۆسەكە نەكەن 
ب������ۆ بەرژەوەندی خۆی������ان و ڕێگە نەدەن 

كۆمەڵگەكە بەرەو دواوە بگەڕێتەوە؟ 
- ئەوە پرس������یارێكی باشە، لەبەرئەوەی 
سەركردە ئاینیەكان كاریگەریەكی زۆریان 
هەیە لەس������ەر خەڵك، ڕۆڵی ڕۆشنبیران 
ئەوەی������ە كە بایەخ بەو كێش������انە بدەن كە 
پێویس������ت ڕەخنە و گومانیان لێبكرێت، 
بەئومێ������دی ئەوەی بەرەو باش������تر بچن، 
ئەمە پرۆسەیەكی ئاسان نییە، بەتایبەتی 
ئەگەر ئەو كێشانە سروشتێكی سیاسی 
یان ئاینیان هەبوو. واتە ڕۆڵی ڕۆشنبیر 
ئەوەیە كە تیشك بخاتە سەر ئەم كێشانە 

و بیانخاتەڕوو. 
* دوا وتەت چییە، بە تایبەتی كە بەرەو 

هەڵبژاردن دەچین؟ 
- من تەنها داواتان لێدەكەم كە بەشداری 
ل������ە پرۆس������ەكەدا بك������ەن و جی������اوازی 
خەڵكی  بەمشێوەیەش  هەر  دروستبكەن، 
لەوڵاتی ئێمەدا بەشداری لەبەڕێوبردنی 

كاروبارەكاندا دەكات. 

كێ دەستپێشخەربووە لەبانگەشەی ڕاگەیاندن؟

لەس������ەروبەندی هەڵبژاردن������ی ئەمجارەی 
ماوەیەك������ە  كوردس������تاندا،  پەرلەمان������ی 
و)هاوڵاتی(و  )رۆژنام������ە(  رۆژنام������ەی 
هەندێ لەو دەزگا راگەیاندنانەی كە لافی 
بێلایەنی و ئەهلیبوون لێدەدەن، كەوتوونەتە 
بەوەی  حزبییەكان  رۆژنامە  تاوانباركردنی 
كە دەستپێشخەربوونە لە پرۆپاگەندەكردن و 
بانگەشەی راگەیاندن بۆ لیستەكانیان پێش 
دەستپێكردنی هەڵمەتی فەرمی ڕاگەیاندن. 
لەهەمووشی سەرنجڕاكێشتر تاوانباركردنی 
دەزگا راگەیاندنەكانی پارتی و یەكێتییە، 
ك������ە رێنماییەكانی كۆمس������یۆنی  بەوەی 
باڵایان پێش������ێل كردووە و رۆژانە بەشێوەی 
جۆراوجۆر بانگەشە بۆ لیستی هاوپەیمانی 
دەكەن و بەتۆمەتی دەستپێشخەری شەڕی 

ڕاگەیاندن تاوانباری دەكەن.
لە كاتێكدا تەنه������ا لەماوەی یەك مانگی 
رابردوودا دەبینین چەند بابەتی رۆژنامەی 
)رۆژنامە( و )هاوڵاتی(و ..تد، بەشێوەی 
بانگەشە  ناڕاس������تەوخۆ  یان  راس������تەوخۆ 
بۆ لیس������تی »گۆڕان« و »نەوش������یروان 
مس������تەفا« دەك������ەن و، لەزۆربەی گوتار 
بەدواداچوونەكەنی������ان  و  راپ������ۆرت  و 

گش������تی  ڕای  دەیان������ەوێ 
كوردستان بەلاڕێدا ببەن و 

ئەزموونی حوكمڕانی 
هەرێمی كوردستان 

لەبەرچاوی خەڵك ڕەش بكەن و ئیدارەكەمان 
بەگەندەڵ و سەركردەكانیش������مان بەناپاكی 
تاوانب������ار بك������ەن و ب������ەردەوام هەوڵدەدەن 
زهنییەتی خەڵك بۆ ئەوە ئامادە بكەن، كە 
پارتی و یەكێتی هیچیان لەهەگبەدا نەماوە 
و پێویس������تە خەڵك لەم هەڵبژاردنە تۆڵەی 

خۆی بكاتەوە و دەنگیان پێنەدات. 
 لەمیانەی راپۆرت و وتارەكانیاندا ئاشكرا 
پێمان دەڵێن، ئەمڕۆ سەرتۆپی »گۆڕان« 
هەر  مستەفایە!  نەوش������ێروان  لەكوردستان 
ئەوان وزەی گۆڕانكاری و تاقە خۆشبەختی 
ك������ورد..!!  سیاس������یی  لەمێژووی  كوردن 
بەشێوەیەك، ئەوان نەوشێروان مستەفا وەك 
ئەندازیاری گۆڕان و ڕیفۆرم لەچەش������نی 
وێنەیەكی ئیدیال������ێ دەهێننە پێش چاوی 
خەڵك گوایە كورد ئەمڕۆ لەهەناسە زیاتر 
پێویستیان بەم »ئیدۆلە سیاسییە نوێیە« 
هەیە و هەر ئەوان داینەمۆی دیموكراسین 
لەناوچەكەدا. لەهەمووشی ترسناكتر، ئەوان 
لەسەنگەری هێزە ئیسلامییەكان ئەو دەهۆڵە 
دەكوتنەوە، كە تادوێنی خۆیان بەشداربوونە 
لەڕەنگڕێژكردنی كۆی سیستمی سیاسی و 

دڵگرانی  جێی  ئ������ەوەی  كۆمەڵایەتیمان. 
و تێڕامان������ی زۆریش������ە، ڕاگەیاندنەكەی 
كۆمپانی������ای وش������ە بەبەردەوامی دەیەوێ 
غەزەبی ش������ەقامی كوردی ب������ە جۆرێك 
بجولێن������ن و ناڕەزای������ی خەڵك������ی بێزار و 
بەلەن������گازی كوردس������تان بەكاربهێنن، كە 
ئەمەی������ان مەترس������یدارە. لەكاتێكدا چاك 
هەرێمی  سیاسیی  س������ەركردایەتی  دەزانن 
كوردس������تان لەهەموو لایەكەوە لەژێر زەخت 
و گەلەكۆمەك������ی دایە و لەگەڵ دنیایەك 
كێش������ەی سیاس������یی و ئیداری كەڵەكەبوو 
لەململانێدای������ە، ك������ە هەم������ووی میراتی 
ئ������ەو كولتوورە سیاس������ییە س������ەقەتەیە كە 
تۆتالیتاری  و  دیكتاتۆری  لەدەس������ەڵاتی 

بەعس بۆمان بەجێماون.
داخۆ چۆن دەش������ێ گروپێك بەماكیاژی 
»ئۆپۆزس������یۆن« خ������ۆی لەگۆڕەپان������ی 
سیاس������یی كوردس������تان نمای������ش بكات؟! 
ئۆپۆزس������یۆنێك ك������ە داوای ڕووخان������ی 
س������ەرلەبەری س������تراكتۆر و پێكهات������ەی 
سیاس������یی ئەم وڵاتە دەكات و تەڕو وشك 
پێكەوە دەسووتێنێ. لەكاتێكدا لەمێژوو و 
فەرهەنگی سیاسیی هیچ وڵاتێكدا نەبووە 
ئۆپۆزس������یۆنی ناوەك������ی دان بەپێكهاتە و 
شەرعیەتی قانوونی و سیاسیی حوكمڕانی 
نەنێت، بەتایبەتی كە خۆی قاچێكی لەنێو 

حكومەتدابێت. 
 مەگەر خواستە دیموكراسییەكان بەتەنها 
وشەیە  كۆمپانیای  گردەكەی  خواس������تی 
تا بۆ خۆی������ان پایەماڵی بكەن و زوڕنای 
بۆ لێبەدەن؟ مەگەر گوتاری سیاس������یی 
س������ەركردایەتی كوردس������تان نەب������وو پێش 
هەموو كەس و لایەنێك دەستپێش������خەری 
و  س������ڤیل  دەس������توورێكی  داڕش������تنی 
دیموكراسی و مۆدێرن و ئەقڵانی كرد بۆ 
دانانی میكانیزمێك������ی گونجاو لەبارەی 
پرەنسیپی  جیاكردنەوەی دەس������ەڵاتەكان و 

دەستاودەستكردنی دەسەڵات. 

ئەمانەی خ������وارەوەش چەند نموونەیەكن، 
ل������ەو نموون������ە زۆرانەی بانگەش������ەكانی 
رۆژنامەی )رۆژنامە(، كە بۆ لیس������تی 

گۆڕان-ی دەكات:
- بارام سوبحی لەژمارە )461(ی رۆژی 
2009/5/5 لەوتارێكدا بەناوی »یەكێتی 

و پارتی دەرد و دەرمانی گۆڕانن«
- ئەكرەمی میهرەداد لەژمارە )467(ی 
بەناوی  لەوتارێكدا  رۆژی 2009/5/13 
»بزووتنەوەی گۆڕان چۆن لیستی خۆی 

دادەنێت؟«.
- ژم������ارە )468( لەپاش������كۆی )ڕای 
گش������تی( 2009/5/14 پارێ������زەر كاروان 
كەمال لەوتارێكدا لەژێر ناوی »وتارەكەی 
مەرس������ومی  لەنێوان  هەرێم  س������ەرۆكی 

سەرۆكایەتی و تاوانی هەڵبژاردندا«
- ئەبوبەكر ئەحمەد سلێمان لەژمارە )469( 
لەژێر  لەوتارێكدا  لەرۆژی 2009/5/17 
ناوی »ئاسایشێكی بەهێز و ئیدارەیەكی 

فاشیل«.
- حاج������ی ئەن������وەر لەسویس������ڕا لەژمارە 
لەوتارێكدا  )471( رۆژی 2009/5/19 
لەژێر ن������اوی »لەپێن������اوی بەرژەوەندی 
گەل������ی كورددا دەب������ێ لەگەڵ گۆڕانی 

دەسەڵات بین لەهەرێمی كوردستان«.
- س������ەركەوت ش������ەریف لەژمارە )472( 
لەژێر  لەوتارێكدا  لەرۆژی 2009/5/20 
ناوی »دەنگدەرانی كوردستان كاتی ئەوە 

هاتووە ویژدانمان دادوەر بێت«.
- فەلاح نەجم لەریپۆرتاژێكی ئامانجداردا 
لەژم������ارە )465( لەرۆژی 2009/5/25 
لەژێ������ر ناوی »ئایا مەترس������ی لەس������ەر 

هەرێمی كوردستان هەیە؟«.
یاس������ین كەریم لەژمارە )476( لەرۆژی 
لەژێ������ر  لەوتارێك������دا   2009/5/26
ناوی »پرۆس������ەی هەڵب������ژاردن و حزبی 

ئێكسپایەر«.
- سەردار كوردە رەواندزی لەژمارە )478( 

لەژێر  لەوتارێكدا  لەرۆژی 2009/5/28 
ناوی »دەنگ بدەین بە مشەخۆرەكان«.

- بابەكر دڕەیی لەژمارە )480(ی لاپەڕە 
دوودا لەرۆژی 2009/6/1 لەڕاپۆرتێكدا 
بەئاش������كرا دەڵێت: »نووس������ینی س������ەر 
دیوارەكان حەماسی خەڵكە بۆ گۆڕان«. 
هەر لەچوارچێوەی راپۆرتەكەدا وێنەیەك 
دان������راوە، ك������ە لەتەنیش������ت پەیك������ەری 
نووسراوە:  لەسلێمانی  شاعیر  پیرەمێردی 
»دەن������گ بدە بە گۆڕان.. دەنگ بدە بە 

نەوشێروان«.
 )480( لەژم������ارە  فەت������اح  عەل������ی   -
ل������ەرۆژی 2009/6/1 لەوتارێكدا لەژێر 
ن������اوی »بازرگانەكانی دەنگ! حیزب و 

بازرگانی«.
- هادی ئەكرەم لەژمارە )482( لەرۆژی 
ناوی  لەژێ������ر  لەوتارێك������دا   2009/6/3
»گۆڕان ئەو ویستەی هیچ هێزێك ڕای 

ناگرێت«.
هەروەه������ا بەهەمان ش������ێوە لەرۆژنامەی 
بەناڕاستەوخۆ  بەمشێوەیە،  )هاوڵاتی(دا 

پرۆپاگەندە بۆ لیستی گۆڕان دەكرێ:

- لەژمارە )522(ی رۆژی 2009/5/13 
لەراپۆرتێكدا لەژێر ناوی »لەس������لێمانی 
خەریكە  نەوش������یروان مستەفا  وێنەكانی 

دوكان و دیواری ماڵان دادەپۆشێت«.
- لەژمارە )528(ی رۆژی 2009/5/27 
لەوتارێكی عارف كەریم، كە لەستۆكهۆڵم 
»هەڵبژاردن  ناوی:  لەژێر  نووسیویەتی، 
و ئاستەنگەكان، بۆچی پارتی و یەكێتی 
لەهەڵبژاردنێك������ی ئ������ازاد و دیموك������رات 

دەترسن؟«.
- لەژمارە )530(ی رۆژی 2009/6/3 
وتارێكی جەلال دەباغ بڵاوكراوەتەوە، لەژێر 

ناوی: »لیستەكان و هەڵبژاردن«.
- لەژمارە )531(ی رۆژی 2009/6/7 
 )1( لەلاپ������ەڕە  ك������ە  لەهەواڵێك������دا، 
بڵاوكراوەت������ەوە، لەژێر ن������اوی: »پارتی 
لەهەڵبژاردنەكاندا  دەس������تێوەردان  بۆ  كار 

دەكات«.
- لەژمارە )531(ی رۆژی 2009/6/7 
كەم������ال ڕەئوف لەگۆش������ەی هەناس������ە 
لەدوالاپ������ەڕە، وتارێك������ی بڵاوكردۆتەوە، 

لەژێر ناوی »گۆڕان یان ڕیفۆرم«. 

راپۆرتێكی رۆژنامەی )رۆژنامە( بەشێوەیەكی ناڕاستەوخۆ بانگەشە بۆ لیستی گۆڕان دەكات


